
Alang sa himaya sa Ginoo nga moabut kanato karong panahona pinaagi sa pagpang-alagad sa 
Pulong… Ug kini mao… Niining miaging semana ako medyo naapektohan sa panahon; dili sa tukma gayud 
nga medyo naapektohan sa panahon; usa kadto ka eksamen nga akong kuhaon, usa ka pisikal nga 
eksamen; ug mao kana ang inyong nadunggan nga ako anaa sa hospital. Tungod kay ako miadto didto 
aron ako dili moadto ngadto-nganhi latas sa sapa. Ikaw magkuha ug eksamen sa ibabaw sa tiyan ug 
ubos sa tiyan ug sila kinahanglan nga—matag pipila ka minuto mobalik sila ug mag x-ray pag-usab.

1

Apan ang—kita angayng mokuha kanila (kung kita mohimo ug latas sa dagat nga mga misyon) matag 
unom ka bulan. Si Brother Roberts ug sila, ako nagtoo, sila nagkuha kada unom ka bulan, apan ako wala 
makakuha ug usa sa upat ka tuig.

Ang nakahasol—wala gayud ako nakagusto nianang castor oil. Mao lamang kanang butang. Ug sila 
miingon nga walay lain nga ilang ipuli nga ihatag, busa ako… Oh, ako nagmasakiton sa dihang ilang 
gihatag kanako kanang butang. Nahibalo kamo, nagsugilon ako diha sa kaagi sa akong kinabuhi giunsa 
nianang butang nga nakapahimo kanako nga nagmasakiton kaayo, ug—ug gikasilagan ko ang pag-inom 
nianang butang. Ug ako miingon sa akong matinagdanong doktor nga higala, “Kung… Aduna pa bay laing 
butang pa?”

2

Ug siya miingon. “Wala, Brother Branham.”

Oh, sa dihang kanang ginang misulod didto, daw tan-awon… Tingali akong gipasobrahan, apan kini 
tan-awon nga usa ka litro. Kadto—kadto usa ka… Wala gayud ako makakita ug hilabihan ka daku; akong 
gisampongan ang akong ilong ug giyarok, apan sa katapusan akong nainom kini.

3

Apan karon, sa tanang pagsulay ug sa tanang nga akong giagian, buot kong magpasalamat sa Ginoo 
alang sa hingpit nga esksaminasyon. Ug ako nakapasar ug usa ka gatus ka porsento; makahimo sa pag-
adto sa bisan asa sa kalibutan nga buot ko nga adtoan. Akong gipangutana ang mga doctor, nga mao 
ang tulo sa labing maayong mga espeyalista nga, ako—ako nagtoo, sa Louisville, ug akong gipangutana 
sila, ako miingon, “Ako ba sa labing menus adunay napulo ka porsento nga may kabilinggan?”

Siya miingon, “Ikaw walay bisan usa ka tulbok nga kabilinggan.” Siya miingon—miingon, “Ikaw anaa 
sa hingpit nga kahimsog sa matag paagi.” Ug mapasalamaton ako kaayo sa Dios. Kang kinsa pa kini gikan 
kondili sa atong langitnong Amahan (nakita ninyo?), sa ingon niana nga paagi. Ug siya miingon, “Ang 
imong—ang tanan sa imong lihok nagpakita didto nga ikaw mahimong batan-on.” Siya miingon, “Ang mga 
selula sa imong dugo wala pa gani nagsugod sa pagkadaut kon bisan unsang butang.” Siya miingon, 
“Ikaw anaa sa maayo kaayo nga kahimatang, Brother Branham.”

Ug ako miingon, “Buyno, malipayon ako kaayo.”

Ug ako adunay pribiliheyo mga makapamulong, nagpamatuod ngadto sa matag nurse nianang hospital 
ug matag doctor sa Gingharian sa Dios. Ug usa ka doktor, ako nagtoo nga siya ania dinhi niining 
kabuntagon... Ug ako—ako malipayon nga nahibalo nga aduna gihapon maayong mga tawo dinhi niining 
kalibutan, tinuod nga mga lalake, mga lalake nga makahatag kanako ug lima ka adlaw nga pisikal nga 
eksaminasyon, nga tingali moabut ug duha kon tulo ka gatus ka mga dolyares alang sa matag usa; sa 
dihang ako nakatapus, sila miingon, “Mao kini ang among ambag sa bulohaton sa Ginoo nga imong 
ginabuhat.” Dili gani... Miingon, “Oo, imo kaming napasagmuyo sa pagpangutana kanamo kung ikaw 
nakautang kanamo.” Miingon, “Mga pag-ampo lamang alang kanamo.”

4

“Ug sa sulod,” sila miingon, “among nakaplagan ang usa ka butang nga emosyonal nga dili namo 
masabtan.” Ug sila miingon, “Kami, kini—kini dili angayng mahitabo...” Siya miingon, “Sa gawas, ikaw dili 
nerbyoso kon nasamok,” apan miingon, “sa sulod, adunay emosyon nga dili namo masabtan.”

Ako miingon, “Kung kamo molingkod lamang dinhi sa makadiyot, suginlan ko kamo.” Ug ako namulong 
mahitungod sa mga panan-awon. Laing natad kini alang kanila. Sila wala mahibalo mahitungod niini. 
Akong gisuginlan sila mahitungod sa Biblia. Unya akong gisuginlan sila sa panan-awon nga gihatag sa 
Ginoo kanako bag-o pa lang sa miaging adlaw, ug sila mihilak sama sa mga bata—milingkod lamang didto 
ug mihilak. Ug ako—ug sila... Ako miingon, “Ako naglaum nga dili kamo mag-isip kanako nga ubang 
relihiyosong sungoton kon ubang..”

Miingon, “Dili sa bisan unsang paagi, Brother Branham. Ako mitoo niana uban sa tibook kong 
kasingkasing.” Siya miingon, “Apan usa lamang ka butang buot ko nga isulti; wala ikaw moadto sa 
tunghaan aron makakat-on nianang mga butanga”; miingon, “Ako mitoo niana nga sila gikan sa 
Makagagahum sa tanan nga Dios.” Ug nga adunay tulo sa bantugan nga mga mananambal sa Louisville, 
ang labing maayo nga ilang nabatonan. Ug tungod niana, ako malipayon kaayo alang niana ug sa 
pagkahibalo nga tingali ang Ginoo nagtugot kanako sa pagtanum ug ubang binhi subay didto.

Matag nurse, nakigsulti kanako... Usa niana ka buntag, sa dihang migula gikan sa lawak sa x-ray, ako 
miingon sa.... Akong gitan-aw ang kabus nga tigulang nga babaye; siya nagmasakiton kaayo. Mipadayon 
ako sa paglihok paubos, milihok paubos milihok paubos, hangtud nakaabut ako kaniya. Ako naghunahuna 
nga tingali siya himalatyon, ug ako miingon, “Buot ako mangutana kanimo, sister.”

6

Siya miingon, “Oo, sir?”

Ako miingon, “Cristohanon ba ikaw?”

Ug siya miingon, “”Ako nasakop sa (usa ka) simbahan.“

Ug ako miingon, “Buot ko nga himoon kana nga mas diyutayng klaro.” Ako miingon, “Buot ko—ko 
mahibalo kung ikaw Cristohanon, tinuoray nga Cristohanon, nga kung ikaw motabok niining dagat sa 
kinabuhi ngadto sa laing yuta, nahigugma ba ikaw kaniya?” Ako miingon, “Ikaw segurado ba nga 
naluwas?”

Ug siya miingon, “Oo, sir, buot ko.”

Ug ako miingon, “Ang Dios magapanalangin sa imong kasingkasing. Bisan kung asa dapit ang hangin 
mohorus, ikaw maayo man. Samtang kini magapadayon nga sama niana.” Ug kung kita mobiya gayud, 
adunay daghang maayong katawhan nga mahibilin pa sa kalibutan.

Karon, niining adlawa ako mianhi uban sa panan-awon nga akong isugilon kaninyo unyang taudtaud, 
ug buot ko nga mamulong pag-una sa ubang Pulong, tungod kay ako nagatoo nga ang Pulong 
kinahanglanon kaayo, ang pinakalabing kinahanglanon karon.

7

Karon, malipayon ako nga nakakita kang Charlie Cox ug Brother, akong mga higala nga nagatindog 
didto nga nagkauban—Brother... Ako dili makahunahuna... Jefferies (Dili ako makahunahuna sa iyang 
ngalan.), daghan kaninyo laing bililhong mga kaigsoonan gikan sa Georgia, gikan sa nagkalainlaing mga 
bahin nasud. Ang akong karaang kaabay, si Bill nga nagalingkod dinhi (nagtoo ako nga mao kini.) niining 
buntag ug—ug daghan... Ang igsoong lalake gikan sa Georgia didto, ang katawhan nga mihatag kanako 
niining terno. Nahibalo kamo, mao kana—mao kana ang usa sa labing maayo nga mga terno nga akong 
nasuot. Bation nimo nga kini maayo kaayo. Sa tinuoray maayo kaayo kini ug... Bililhon kaayo kamo 
kanako. Sa dihang gisuginlan ko kamo unsay nahitabo kanako niining katapusang pipila ka adlaw, inyong 
makita nganong akong gihunahuna nga kini kinahanglanon kaayo alang kanako.

Karon, ako nagtoo kung itugot sa Dios buot ko nga magapadayon sa paglahutay gayud sa 
panggubatan kay sa kaniadto sa akong kinabuhi, tungod kay akong nakaplagan karon maingon—sa 
pagkatinuod, ako mahimong mamatay karon. Mao kana ang... Wala kamo mahibalo. Electrical cardiograms 
ug tanang butang, napulog unom nga nagkalainlaing mga matang sa x-ray, usa ka kompleto nga pisikal 
nagpakita nga ako normal ingon sa bisan kinsa nga tawo, usa ka tawo sa yuta. Tungod niana ako 
mapasalamaton alang niana. Apan ang tanang mga butang, bisan sa tanan niana, ug maingon ka 
mapasalamaton sa Dios nga ako nagtoo nga Siya sa gihapon nagapadayon kanako sa Iyang serbisyo, kini 
dili mao ang Iyang gipakita kanako sa makadiyot sa wala pa kana. Nakita ninyo? Nakapahimo kini gayud 
kanako nga malipayon kaayo.

Karon, ako nagtoo karong gabii... Maayo kini, dili ba kini? Ang among—among bililhong igsoon mao 
ang—ang usa ka dili maakohon nga tawo, si—si Brother Neville. Ug kung ang bisan kinsa kaninyo ania 
dinhi sa miaging Dominggo ug nakadungog nianang kahibulongang mensahe nga iyang gidala, “Ang Tibud 
Sa Lana,” kini gawas—usa sa labing hinungdanon nga mga mensahe nga akong nadunggan sukad, mao 
ang gidala sa Espiritu Santo pinaagi ni Brother Neville sa miaging Dominggo ngadto niining diyutayng 
panon sa karnero nga gitigum sa Dios. Ug kung kini maayo, makapahimuot sa Ginoo, ug uban kang 
Brother Neville ug sa iglesia, buot ko mamulong pag-usab karong gabii, buot kong ipasabut sa gabii sa 
Dominggo, ug sa Myerkules sa gabii ug sa sunod Dominggo, ang usa ka nagpasunod-sunod nga mga wali 
nga akong gitun-an...

10

Dili unta ako magpabilin didto sa hospital, apan sila maayo kaayo kanako. Naghatag sila kanako sa 
lawak sa mga ikatulo ka bahin sa presyo, ug busa akong gikuha ang akong mga Biblia, akong mga 
basahon, ug gitapok sa higdaanan, ug nagyaka didto, ug gikuha ang akong tanang mga Biblia ug mga 
butang gibutang sa palibot, ug sa tinuoray ako adunay panahon hangtud ilang gidala kanang castor oil 
pasulod. Ang akong maayong panahon nahunong didto dayon; ako—ako nakatapus na. Apan, Brother 
Pat, ako sa tinuoray nagsakit. Kanang butang nga dili gayud nako maagwanta. Ug... Apan ako adunay 
maayong panahon sa nahaunang tulo kon upat ka mga adlaw.

Ako adunay maayong panahon, ug ako nagatuon sa Basahon sa Mga Taga-Efeso. Oh, kanang 
naglingkod nga nagkausa nga iglesia, ug ako nagtoo nga kini usa ka matahum nga butang.

Ug—ug kung kamo... Karon, kamo adunay simbahan nga inyong pagaadtoan, padayon gayud kamo 
ug  pagbarug  sa  inyong  katungdanan,  apan  kung  wala  kamoy  simbahan,  ug  kamo buot  mobalik  karong
12

gabii, ug sa Myerkules sa gabii, ug Dominggo sa gabii, buot ko nga hisgutan karong gabii, ang nahaunang 
Basahon sa Mga Taga- Efeso, ug ang—sa Myerkules sa gabii ang ikaduhang capitulo sa Mga Taga-Efeso, 
ug sa sunod Dominggo, ang ikatulo nga capitulo sa Mga Taga-Efeso aron sa pagpahimutang sa iglesia sa 
kahusay. Nahibalo kamo kung unsay buot kong ipasabut, mao kini—mao kini ang pagpahimutang, sa 
posisyon, ug ako nagtoo mao kini ang pagtukod sa iglesia.

Karon, ako dili... Ako—ako namulong lamang niini ngadto sa nagaanhi sa Branham Tabernacle. Ug 
kung bisan kinsa kaninyo minahal nga mga igsoon... Nahibalo ako nga uban kaninyo, ako nagtoo, adunay 
mga tigum. Ang among mga igsoon sa ibabaw sa Sellesburg, ug—ug ang nagkalainlaing mga igsoon 
adunay mga tigum. Karon, tan-awa sila mga mga rebaybal nga mga tigum. Pagtambong kamo niana. Sila 
mga alagad ni Cristo, batan-ong mga lalake kinsa nagabarug diha sa gintang nga motungha. Sa dihang 
bisan ang ilang kaugalingong simbahan nagasalikway sa kamatuoran ug mga butang nga sama niana, sila 
mipahilayo gayud gikan niini, ug ang Dios nagtawag kanila ngadto sa pagpang-alagad.

Oo, sir, ako—ako nakadayeg sa usa ka tawo... Dili ako makahunahuna sa ngalan sa tawo. Apan siya 
usa ka batan-ong tawo; maayo, ambungan nga tan-awon ug adunay usa ka asawa ug mga anak.
13

Ug—ug si Brother Junie Jackson adunay mga tigum sa ubos dinhi, nga usa ka laing kahibulongan, 
takus ilhon nga tropeyo sa kahibulongang grasya sa Dios.

Ug sa dihang sila adunay mga rebaybal sa inyong mga simbahan, moadto kamo dayon ngadto kanila, 
tungod kay mao kana ang inyong—mao kana ang butang nga buhaton tungod kay wala kamo mahibalo—
tingali usa ka makasasala moanha sa altar, ug tingali ikaw mahimong gamiton sa paggiya nianang tawo 
ngadto kang Cristo, nga mao ang imong dakung ganti tabok sa laing dapit. Kini mao lamang ang pagtudlo 
ug magpahiluna sa iglesia sa kahusay dinhi sa Tabernaculo, sa pagtabang samtang kita magapadayon.

Karon, wala nako madala ang akong relo, busa adunay magbantay kanako. Si Doc nagpakita kanako 
nga siya adunay usa, busa... Akong igsoong lalake... Busa karon... [Si Brother Branham adunay 
pakighinabi uban sa iyang igsoong lalake, si Edgar “Doc” Branham—Ed.]

Dili ka magsingil ug daku kaayo niini? Maayo. Buyno karon, maayo kana. Buyno karon, ako lamang—
dili ako motoo sa butang sa pagsugod gayud, busa... Karon, oh, oh, sh, sh, sh. Ikaw ba? Karon, mao 
kana... Kining orasan milihok gayud nga maarang-arang, Doc. Miingon siya nagtigum ug napulo ka 
centavo sa iyang adlawng natawhan aron paghimo kanako nga mobati nga arang-arang. Tungod kay 
adunay duha kon tulo taliwala kaniya ug kanako. Busa inyong makita kung asa ako dapit. Apan oh, kana 
dili makaunsa kanako bisan usa ka tulbok.

15

Karon, dili ako mamulong ug dugay kaayo. Karon, kung adunay mga dumoloong sa atong mga 
ganghaan, kita segurado nga magaabiabi kaninyo uban sa tibook namong mga kasingkasing. Kamo 
giabiabi dinhi niining gamayng tabernaculo. Kami wala makabaton ug daku nga gambalay. Anaa kini karon 
sa programa sa pagtukod ug usa, dili usa ka daku nga dapit, apan usa lamang ka... Kining usa medyo 
nagkaguba na, ug kami nagatinguha sa pagtukod ug usa ka maanindot nga komportable nga simbahan 
dinhi sa dili madugay samtang kami—itugot sa Ginoo kanamo sa pagbuhat niini. Ug daghan kaninyo ang 
naghimo ug mga pagpaningkamot mahitungod niini, ug kami segurado nga nagapasalamat niana.

Karon, buot ko nga mopakli kamo uban kanako niining kabuntagon sa pagbasa sa I Samuel sa ika-8 
nga capitulo ug magsugod sa... Magasugod kita sa ika-19 nga verseculo, sa ika-19 ug ika-20 nga mga 
verseculo, tingali, alang sa usa ka gamayng teksto alang sa usa ka konteksto. Ug karon, samtang inyong 
kuhaon kini, ug sa dili pa... Buot kita—magabasa kita niini, ug unya buot kita moadto sa pag-ampo; ug 
kung anaay bisan unsa nga mga hangyo niining kabuntagon, ug moingon, “Hinumdomi lamang ako?”

16

Sa atong katapusang panagtagbo—duha ka semana ang milabay, kon tulo, sa dihang ako adunay 
tigum... Pamati, labot pa, samtang kamo nagapakli, ang tigum magasugod sa Chautauqua sa ikaunom 
karon. Nagapaabut kita sa usa ka dakung panahon, Middletown, Ohio. Kamo nga nakakuha sa inyong 
mga bakasyon nga paabuton, moadto sa—ug usa ka dakung kampo diha gayud sa sapa diin ang tanan sa
—ang tanan sa pagwali nga inyong madunggan gayud. Silang tanan anaa sa ibabaw ug sa ubos sa sapa, 
mga magwawali matag buntag, sa tibook adlaw ug gabii. Busa silang tanan nagtingub sa pagtigum. Usa 
kini ka dakung yuta sa kampo, halayo nga mas daku kay sa Silver Hills—sa makadaghan—ug unya usa ka 
dakung dapit diin kita makahimo sa pagbutang taliwala sa walo ug napulo ka libo ka katawhan, ug kini sa 
kanunay napuno. Kita adunay dakung mga panahon sa—sa Ohio.

Ug ang tigulang nga si Brother Kidd, nga akong giadtoan aron ampoan sa miaging buntag... Kamong 
tanan nahinumdom kanako nga nagsulti kaninyo tulo ka semana ang milabay; ang doktor mihatag kaniya 
sa kaluhaan ug upat ka oras aron mabuhi; siya nakabangon ug nagalakaw sa palibot. Siya mikutlo ug 
Kasulatan; usa ka alawiton nga dili siya makaawit. Ug sa dihang ako misulod ug mitan-aw kaniya sa 
miaging adlaw ug kanang gamayng panyolon sa ibabaw kaniya (ako mibiya dinhi mga tulo kon upat ka 
oras sa dili pa ang adlaw aron ako makaabut ngadto kaniya, sila miingon siya mamatay nianang adlaw: 
kanser sa prostata.)

18



4Ang Gisalikway Nga Hari

Ug ang iyang bililhong tigulang nga asawa nagalaba sa kalim-an ka centavos ang adlaw. Ug kana sa 
dili ang pagsubang sa adlaw hangtud pagkagabii sa kalim-an ka centavos aron pagtabang sa iyang bana 
sa natad ingon nga magwawali. Nagawali ug duha ka semana nga rebaybal ug magkuha ug offering ug 
nakakuha ug kawaloan ka centavos. Apan akong nakita sila nga naglingkod didto sa miaging buntag, 
silang duha ka mga managtiayon—managtiayon diay, nagalingkod didto, ug ang iyang gamayng panyolon 
ibabaw sa iyang abaga; ug usa sa iyang mga nakabig, kasiyam-an ug duha ang panuigon ingon ka mahait 
ug salabutan ug maalam, ug Pentecostes ngadto sa kinauyokan, ug nagalingkod didto, nahibalo kamo...

19

Ug ako miingon, “Nahibalo kamo, unsa ang inyong ginalingkoran dinhi kamong tigulang nga 
katawhan?'

“Nagapaabut lamang sa baroto nga moabut.” Mao kanang tanan.

Ang ilang bulohaton, tanan nga ilang nalampos; katuyoan nga ilang nalampos, ug sila andam na 
karon sa pag-adto sa ilang ganti. Ug ako miingon kang Brother Chieve nianang—kang Brother Kiddson—
Kidd nianang buntag, “Makaadto ka ba sa tigum sa Chautauqua.”

Mitawag siya kanako kagahapon, miingon, “Ako—makaadto ako didto, Brother Branham. Ako...” Buyno 
maayo gayud.

Daghan sa tigum gikan sa akong bag-ong pagpang-alagad nga miabut... Usa ka igsoon, usa ka 
Baptist nga igsoon nga nagatindog dinhi, ang iyang anak nga babaye, batan-on, medyo nahisalaag, ug 
giingnan ko siya, “Akong ihatag alang kanimo ang imong anak nga babaye ngadto sa Ginoong Jesus,” sa 
miaging buntag, ug sa dihang siya mipauli sa balay ang iyang anak nga babaye naluwas, ug ang laing usa 
dinhi niining kabuntagon magpabautismo, ug nagapadayon.

20

Ug usa ka tawo, si Mr. Sothmann, akong higala gikan sa Canada, ang iyang ugangan nga babaye 
anaa sa himalatyon nga kahimtang, miingon, “Imong makaplagan ang imong ugangan nga babaye sa 
dihang ikaw makaabut didto, maayo, anaa sa iyang pagkaayo nga kahimtang.” Mao gayud kana ang 
paagi nga nahitabo. Ug gayud—ang katawhan miabut gayud. Ania lamang kini sa iyang pagkabata karon, 
nagalihok. Apan oh, kita nagapaabut sa hilabihan, sa madagayaon labaw sa tanan. Kita ania sa dautan 
ug katapusang mga adlaw, apan sa mahimayaon nga takna.

Karon, nakaandam ba ang inyong Biblia alang sa pagbasa? Ika-8 nga capitulo sa Samuel. Ug ako 
nagsaad kang Gene sa pagpabilin sa luyo didto sa pagrekord, ang uban niini... Kita nagasugod lamang, sa 
atong tigum.

21

Apan ang katawohan nagdumili sa pagpamati sa tingog ni Samuel; ug sila ming-ingon: Dili; apan 
magabaton kami ug usa ka hari sa ibabaw namo.

Aron kami usab mahisama sa tanang nasud, ug nga ang among hari magamaghuhukom kanamo, ug 
magauna kanamo, ug moaway sa among mga gubat.

Ug si Samuel nakadungog sa tanang mga pulong sa katawohan, ug siya nagsugilon niini pag-usab sa 
mga igdulungog ni Jehova.

Ug si Jehova miingon kang Samuel: Pamatia ang ilang tingog, ug buhati sila ug usa ka hari. Ug si 
Samuel miingon sa mga tawo sa Israel: Lakaw kamong tagsatagsa ka tawo ngadto sa iyang ciudad.

Karon, kung ako magtinguha sa pagpili gikan niini karong kabuntagon sa akong pagatawgon nga 
teksto alang sa mosunod nga pipila ka mga minuto, buot ko nga mopili sa teksto nga: “Ang Gisalikway 
nga Hari.”

Usa kadto ka panahon nga maingon, sa tanang mga panahon, nga ang katawhan dili gayud gusto 
nga ang Dios magamando kanila. Gusto sila sa ilang kaugalingong paagi sa pagpangulo. Ug kining istorya 
niining kabuntagon... Ug sa dihang kamo moadto sa inyong pinuy-anan, mas maayo alang kaninyo sa 
pagbasa niini sa kinatibok-an. Sa panahon kini sa—sa nga adlaw ni Samuel, ang tawo sa Dios, ang 
profeta. Ug siya usa ka matarung nga tawo ug maayo nga tawo: talahuron, maayog dungog, 
matinuoron, ug matinud-anon sa katawhan, wala gayud naglimbong kanila, ug wala nagsulti kanila sa 
bisan unsa gawas sa lonlon nga, MAO KINI ANG GIPAMULONG SA GINOO.

22

Apan ang katawhan miabut sa usa ka dapit diin sila buot nga ilisdan kining programa. Sila milantaw 
sa mga Filistehanon, ug sa mga Amalekahanon, mga Amorihanon, mga Hetehanon, ug sa laing mga nasud 
sa kalibutan, ug ilang nakita nga sila adunay mga hari nga nagapangulo kanila, ug nagapamuno kanila, ug 
nagamando kanila, ug nakig-away sa ilang mga gubat, ug uban pa. Ug buot sa Israel nga mosundog sa 
ilang mga kaugalingon sama niining mga hari ug sama niining katawhan.

23

Apan dili kini gayud, sa bisan unsang kapanahonan, ang katuyoan sa Dios alang sa Iyang katawhan 
nga molihok sama sa katawhan sa kalibutan, kon mahimong pamunoan kon dumalahan sama sa katawhan 
sa kalibutan. Ang katawhan sa Dios, sa kanunay,  usa—usa  ka  pinasahi  nga  katawhan,  usa  ka  lahi  nga

katawhan, ang gitawag-pagawas, usa ka gipalain, ang lahi sa tanan nga katawhan sa ilang lihok, sa ilang 
mga paagi, sa ilang pamatasan sa pagkinabuhi, kay sa unsa ang aduna sa katawhan sa kalibutan. Ang 
ilang kahinam sa mga butang ug sa tanan sa ilang mga gawi, sa kanunay sukwahi ngadto sa mga butang 
nga gitinguha sa katawhan sa kalibutan.

Ug ang katawhan sa Israel miadto kang Samuel ug miingon, “Karon, ikaw nagkatigulang, ug ang 
imong mga anak nga lalake wala magalakaw sa imong dalan. (Tungod kay sila sa tinuod dili sama kang 
Samuel; sila mga maghihiphip ug tigkuha ug mga kuarta.)” Ug sila miingon, “Samuel, ang imong mga anak 
dili sama kanimo, busa kami buot nga ikaw mogula ug magapangita kanamo ug usa ka hari, ug dihugan 
siya, ug himoa kami nga katawhan sama sa uban nga mga katawhan sa kalibutan.”

24

Ug si Samuel nagtinguha sa pagsulti kanila nga kana dili magsilbi. Siya miingon, “Kung inyong buhaton 
kana, ang nahaunang butang nga inyong mahibaloan, inyong makaplagan nga iyang kuhaon ang tanan 
ninyong anak nga mga lalake gikan sa inyong pinuy-anan ug himoong mga sundalo sa pagpadagan sa 
iyang mga carro ug magapas-an sa mga hinagiban ug mga bangkaw. Dili lamang kana, apan kuhaon ang 
inyong anak nga mga babaye aron himoon nga mga magbubuhat ug tinapay ug kuhaon sila gikan kaninyo 
aron sa pagpakaon sa kasundalohan.” Ug miingon, “Gawas pa nianang tanan, siya magasingil kaninyo ug 
mga buhis gikan sa inyong mga lugas, ug sa tanan sa inyong pinangitaan. Siya magabuhis sa tanan niana 
aron mabayran ang mga utang sa goberno ug uban pa nga kinahanglan pagabayran.” Siya miingon, “Ako 
nagtoo nga kamong tanan nakahimo ug sayup.”

Apan sa dihang ang katawhan miingon, “Apan sa gihapon kami buot nga mahisama sama ubang 
katawhan.”...

Adunay ubang butang mahitungod sa mga lalake ug mga babaye nga ilang gipangandoy nga 
mahimong mahisama sa usag usa. Ug adunay usa lamang ka Tawo nga nagpuyo gayud dinhi sa yuta nga 
atong Ehemplo, ug mao kana ang Usa nga namatay alang kanatong tanan, ang atong Ginoo ug 
Manluluwas, si Jesu-Cristo. Siya mao ang hingpit nga ehemplo sa unsa nga mahimo kita: sa kanunay sa 
bulohaton sa Amahan ug nagabuhat sa unsay husto.

25

Ug bisan unsa ka daku nga si Samuel nagtinguha sa paghaylo, sa padayon sila miadto kaniya sa 
adlaw ug gabii, “Nagkinahanglan kami ug hari. Nagkinahanglan kami ug tawo. Nagkinahanglan kami ug 
tawo nga among masultian, ”Kini ang among magtutultol.“ Ug kana dili gayud mao ang kabubut-on sa 
Dios. Dili gayud kini ang kabubut-on sa Dios, kon dili gayud kini ang kabubut-on sa Dios alang sa tawo sa 
magahari sa laing tawo. Ang Dios ang nagamando sa tawo. Ang Dios ang atong Pangulo, atong Hari. Ug 
kini ang pinaka mao ra nga hitabo karong panahona, tungod kay ang tawo adunay nianang sama nga 
ideya. Dili sila makahimo sa pagsabut nga ang Dios sa gihapon nagahari sa tawo, inay sa tawo nga 
magahari sa tawo.

26

Busa sila nagpili sa ilang kaugalingon sa usa ka tawo nga ginganlag Saul, nga mao ang anak ni Kish. 
Ug siya usa ka maayog dungog nga tawo, usa ka talahuron nga tawo. Apan siya angayan gayud sa 
katawhan, tungod kay siya bantugan, taas, hamili nga tawo. Ang Mga Kasulatan miingon nga siya sa ulo 
ug mga abaga taas kay sa bisan kinsa nga tawo sa Israel. Siya hari nga tan-awon, ug siya ambongan. 
Siya maalam ug talagsaon nga tawo.

Karon, mao kana ang matang sa tawo nga gusto sa katawhan nga pilion karong panahona. Ang 
katawhan wala natagbaw sa paagi sa Dios sa pagpahimutang sa Iyang iglesia nga pagadumalahan ug 
pagamandoan sa Espritu Santo. Sila nagkinahanglan ug laing tawo, usa ka tawo, usa ka denominasyon, 
ubang katawhan nga magadumala sa iglesia nga sila dili makahimo sa pagtugyan sa ilang mga 
kaugalingon sa hingpit ngadto sa kamot sa Dios aron mahimong espirituhanon aron pagamandoan sa 
Espiritu Santo. Nagkinahanglan sila ug usa tawo nga magabuhat alang sa ilang relihiyon, usa ka tawo nga 
magasulti kanila kung unsaon gayud sa pagbuhat niini ug sa tanan mahitungod niini. Busa kining tawo 
daw haum sa dapit sa tukma gayud, tungod kay siya mahait gayud ug salabutan.

27

Ug kini sa hingpit gayud sama karong panahona. Kita gusto nga mopili nianang katawhan usab, aron 
sa pagmando sa atong mga kasimbahanan, aron sa pagmando sa iglesia sa Dios. Walay akong masulti 
batok niini, apan sa walay lain lamang sa paghimo ug ponto, nga dili kini mao, dili kana mao, ug kini dili 
gayud mahimong kabubut-on sa Dios. Ang Dios mao ang magamando sa Iyang katawhan, sa pagdumala 
sa matag tawo.

Unya atong nakaplagan nga kining anak ni Kish, bantugang tawo, ug—ug ang iyang pamarug, ug ang 
iyang... Siya daw mohaom sa katawhan nga ang iyang kupo diha kaniya tan-awon nga bantugan ug ang 
korona sa iyang ulo, halayo ug ibabaw sa tanan sa laing katawhan samtang siya nagalakaw, mahimong 
usa—usa ka tinuod nga kapuslanan ngadto sa gingharian sa Israel. Kay ang laing mga hari mahimong—sa 
laing mga nasud maghunahuna, “Tan-awa unsa ka tawo.”

28

Unsaon nila sa pagtudlo sa ilang tudlo ug moingon, “Tan-awa dinhi unsa ka bantugan nga hari ang 
atong nabatonan. Tan-awa unsa ka dakung tawo nga anaa sa ibabaw kanato.”

Ug makasusubo nga isulti, apan unsa ka tinuod kini karong panahona sa iglesia. Sila mahigugma sa 
pagsulti, “Ang atong pastor dili hiktin ug pangisip; siya usa ka dakung tawo. Siya graduwado gikan sa 
Hartford kon ubang nabantug nga tunghaan sa teyologo. Siya adunay upat ka degree gikan sa mao kini-
ug-mao kana nga dapit, ug siya usa ka maayo makigsagol sa katawhan.” Sa tanan siya mahimo nga 
maayo ug adunay iyang dapit, apan ang paagi sa Dios alang sa Iyang iglesia mao ang pagamandoan sa 
Espiritu Santo ug sa Iyang Espiritu. Apan gusto sila mosulti nga, “Kami nakabaton niining dakung 
denominasyon nga among gipasakopan. Kami nagsugod balik sa unang pagbukas nga mga adlaw sa 
dihang kami anaa sa minoriya, pipila lamang gayud ka katawhan ug diyutay. Ug karon kami mitubo ang 
among dapit ang usa sa pinakadaku taliwala sa mga denominasyon. Kami adunay pinakalabing daku mga 
tunghaan ug pinakalabing edukado nga mga ministro. Kita adunay pinakalabing maayog bisti nga mga 
katawhan, ug ang pinakalabing mahait ug salabutan nga katawhan sa syudad nga nagatambong sa 
among denominasyon. Ug kami nagahatag ug limos, ug kami nagabuhat ug maayong mga binuhatan ug sa 
tanan niana”; ug wala nay lain, pugngan unta sa Dios nga ako makasulti ug usa ka pulong batok niana, 
kay kanang tanan maayo; apan sa gihapon kini dili kabubut-on sa Dios nga ang tawo magamando ibabaw 
sa tawo.

Ang Dios nagpadala, sa adlaw sa Pentecostes, sa Espiritu Santo aron sa pagmando sa mga 
kasingkasing sa tawo ug magamando sa iyang kinabuhi. Dili kini alang sa tawo nga magamando ibabaw sa 
tawo, apan kita nahigugma sa pagsulti niana.

29

Usa kini ka dungganan kaayo nga butang sa dihang kita moingon nga kita nagpasakop sa usa ka 
dakung organisasyon: “Cristohanon ba ikaw?”—mao kana kung unsa ang akong gibati mahitungod niining 
teksto. Sa dihang ako anaa sa hospital, ug nangutana sa usa ka tawo, “Cristohanon ba ikaw?”

“Ako nagpasakop ngadto sa mao kini-ug-mao kana.”

“Cristohanon ba ikaw?”

“Ako nagpasakop ngadto sa mao kini-ug-mao kana.”

Ug ang nurse miduol sa daplin sa higdaanan diin ako nagabasa sa Biblia, ug siya usa ka bag-ong 
nurse, ug siya miingon, “Kumosta ka?” Siya miingon, “Ako nagtoo nga ikaw si Rev. Branham nga mianhi 
dinhi alang sa lawasnon nga eksamen.”

Ako miingon, “Ako mao.”

Ug siya miingon, “Mahimo ba nga haplasan ko ang imong likod, aron—aron makabati ka ug maarang-
arang, uban sa alcohol?”

Ug ako miingon, “Mahimong buhaton nimo kana.”

Ug samtang siya nagahaplas sa akong likod, siya miinigon, “Unsang denominasayon ikaw 
nagpasakop?”

Ug ako miingon, “Oh, ako nagpasakop sa pinakalabing tigulang nga denominasyon.”

Ug siya miingon, “Unsang denominasyon kana?”

Ako miingon, “Mao kana ang gitukod sa wala pa gitikod ang kalibutan.”

“Oh,” siya miingon, “unsa... Wala ako nagtoo nga ako nahibalo gayud niana...” Siya miingon, “Ako 
nagpasakop nga usa ka simbahan. Organisasyon ba kana?”

Ako miingon, “Dili, ma'am. Kana mga duha ka gatus ka mga katuigan ang milabay, kanang 
organisasyon. Apan kining organisasyon nagsugod sa dihang ang mga bitoon sa kabuntagon nagaawit ug 
ang mga anak sa Dios nagasinggit sa kalipay, ”Sa dihang ilang nakita ang pag-anhi sa Manluluwas aron 
pagtubos sa katawhan.“

Ug siya miundang sa paghaplas sa akong likod, ug ako miduko ug diyutay niini nga paagi aron ang 
ginang makahimo sa paghaplas (Ug siya gikan sa duol sa Corydon sa ubos dinhi.) ug kami nagpadayon sa 
pag-istorya, ug siya miingon, “Sir, sa kanunay ako nagatoo nga kung ang Dios usa ka Dios gayud, Siya 
sa gihapon Dios karong panahona sama gayud nga Siya sa mga karaang mga adlaw.” Siya miingon, “Bisan 
ang akong simbahan nagalimod gayud niana, apan ako nagatoo nga mao kana ang kamatuoran.”

30

Ug ako miingon, “Ikaw dili halayo sa Gingharian sa Dios, batan-ong babaye.”

Siya miingon, “Kung Siya usa ka Mananambal kaniadto, dili ba Siya sa gihapon usa ka Mananambal?”

Ako miingon, “Siya sa labi pa gayud mao, akong igsoong babaye.”

Apan ang tawo buot nga magamando, ug magamando ibabaw sa tawo; ug ang tawo  buot  nga  ang31



7Ang Gisalikway Nga Hari

tawo magamando sa ibabaw kaniya. Dili siya buot nga ang Dios magamando.

Busa kining anak ni Kish (Saul, ang pangalan) mao gayud ang tubag sa unsay ilang gikinahanglan. 
Ang dakung maambong nga tawo ug ang... Oh, siya makahimo gayud sa pagmando kanila ngadto sa ilang 
mga gubat ug uban pa. Apan sa gihapon kini dili ang paagi sa Dios sa pagbuhat ug mga butang. Ang Dios 
buot sa Iyang matinud-anon nga profeta sa paggiya kanila ug mamulong sa Iyang mga pulong ngadto 
kanila.

Karon, niining panahona, sa atong dakung kapanahonan sa iglesia nga atong gikinabuhian, kita—ako 
nagtoo niini sa tibook kong kasingkasing, nga kita nakaadto sa sukwahi gayud kung unsa ang gisugo 
kanato sa Dios nga buhaton. Ang katapusang mga pulong sa atong Manluluwas mao ang Marcus 16, 
miingon:

32

Panglakaw kamo sa tibuok kalibutan ug iwali ninyo ang Maayong Balita ngadto sa tibuok nga 
kabuhatan.

Ang motoo ug magpabautismo maluwas; apan ang dili motoo pagahukman sa silot.

Ug kanila nga motoo maganunot kining maong mga ilhanan: sa akong ngalan ilang pagulaon ang mga 
yawa; magasulti silag mga bag-ong sinultihan;

makakupot silag mga bitin, ug kon makainom silag bisan unsa nga makahilo, dili sila mangadaut; ang 
mga masakiton pagapandongan nila sa ilang mga kamot, ug mangaayo sila.

Walay usa ka tawo; walay usa ka anak ni Kish, kon walay usa gayud nga makapagula niana gawas 
sa pagpangulo sa Espiritu Santo. Apan naghimo kita ug mga tunghaan; kita naghimo ug mga seminaryo, 
ug naghimo ug mga organisasyon aron—aron sa pagtagbaw ug aron tan-awon sama sa tanan sa 
kalibutan.

33

Karon, ang Espiritu Santo nahimong Pangulo niining nasud kaniadto. Kining nasud gigobernohan 
kaniadto sa dihang balik sa—sa dihang sila nagsulat sa Deklarasyon sa Independensya, ug adunay 
dugang lingkoranan nga nahimutang didto. Walay usa ka tulbok sa pagduhaduha sa akong hunahuna ang 
Anak sa Dios ang nagalingkod nianang lamesa sa dihang kining nasud gitukod ibabaw sa mga prinsipyo sa 
kagawasan sa relihiyon, ug kagawasan sa tanan, ug sa basihanan sa walay katapusang Pulong sa Dios. 
Apan atong gihugawan kana. Mga politika, atong gibotohan ang tawo pasulod didto ilalum sa pagbaligya 
ug pagpalit ug mga saad sa kabakakan hangtud ang atong nasud, ang atong mga politika, ug ang atong 
demokrasya nahugawan ug maayo hangtud kini—kini nasagolan sa Komunismo ug sa tanang matang sa 
mga ismo.

Ug daghang mga higayon kita gipatawag nga sa mga sesyon alang sa pag-ampo sa dihang ang mga 
liga sa mga nasud nagtigum didto kon adunay mga paglantugi. Ug diha sa usa ka dakung panahon dili pa 
lang dugay, walay usa ka higayon nga gitawag aron sa pag-ampo. Unson nato sa paghusay sa 
pagkabingkil nga walay pag-ampo? Unsaon gayud nato sa pagdahum diha sa tibook kalibutan sa 
pagbuhat gayud sa bisan unsang butang nga walay pagpangulo sa Espiritu Santo?

34

Apan tugoti ako sa pagsulti niini uban sa gugma ug pagtahud sa atong nasud, ug ngadto sa iyang 
bandila, ug ngadto sa republika alang niini nagabarug: atong gisalikway ang atong Pangulo ang Espiritu 
Santo, ug pinaagi sa dunot nga mga politika nagpagula ug mga tawong binalit-ad nga hunahuna. Ug kung 
dili ninyo bantayan, sila magahimo ug usa sa pinakalabing makalaglag nga mga sayup nga ilang mahimo 
gayud karon dayon: tungod kay ang katawhan nagatinguha ug tawo sa pagmando.

Ang atong gikinahanglan sa capital niining United States ingon nga Presidente, ang atong 
gikinahanglan sa kongreso, ang atong gikinahanglan sa atong mga hawanan sa hustisya, mao ang mga 
tawo nga nagahalad sa ilang kinabuhi ngadto sa Dios, ug napuno sa Espiritu Santo, ug gimandoan sa 
Iyang Diosnong paggiya. Apan inay niana, atong gipili ang mga tawo nga utokan, mga tawo nga 
nagabaton ug dagway sa pagkadiosnon ug nagadumili sa gahum sa Dios, mga tawo nga walay Dios ug 
usahay labing mangil-ad kay sa atong gidala ngadto sa atong politikanhong mga dapit sa atong mga 
nasud, dili lamang niana apan sa atong mga simbahan.

35

Ang atong mga simbahan nahimong nadunot ibabaw sa atong basihanan, sa pagpili sa atong mga 
magbalantay sa karnero sa paggiya kanato, kita miadto sa mga seminaryo ug mipili ang mga tawo nga 
dagkung utokang mga higante, mga tawo nga mga mahait ug salabutan, mga tawo nga adunay mga 
kinaadman, ug mga inilang mga makigsagol sa taliwala sa katawhan, ug dagkung mga tawo sa 
kasilinganan (nga wala akoy ikasulti nga ikabatok), mga tawo nga maayo sa ilang mga paagi sa matang 
sa katilingban, maampingon sa ilang mga pamaagi sa kinabuhi, ug giunsa nila sa pagkinabuhi sa ilang mga 
kaugalingon taliwala sa laing mga tawo ug taliwala sa katawhan; inilang mga tawo sa ilang mga natad... 
Nga dili ako makasulti ug dautan; ang Dios magasanta nga ang akong espiritu mahimo gayud niana ka 
dautan. Apan sa gihapon, dili kana ang gipili sa Dios alang kanato. Mao kini ang pagkapangulo sa Espiritu 
Santo: si Cristo diha sa kasingkasing sa tawo.

Daghan niadtong mga utokang mga tawo nga nagabarug sa atong pulpito nagalimod sa tinuod nga 
pagkaanaa sa Espiritu Santo. Daghan kanila nagalimod sa pagkaanaa sa Diosnong pagpang-ayo ug sa 
gahum sa Espiritu.

36

Nagabasa ako sa usa ka sinulat kagahapon (Ako nagtoo nga mao kadto), usa ka nagpasunodsunod 
nga bahin sa pamantalaan gikan kang Jack Coe, ang kanhing Jack Coe, usa sa akong nakabig ngadto sa 
Ginoong Jesus, kinsa usa ka gamhanang tawo sa kaisog sa iyang adlaw, ug gitawag aron pangutan-on 
didto sa Florida, tungod sa paghangyo sa usa ka bata sa pagtangtang sa iyang mga sangga sa iyang 
mga tiil ug aron sa paglakaw latas sa plataporma. Ug sa pagbuhat niana, ang bata milakaw latas sa 
plataporma sa kasagaran ug natumba sa dihang siya nakaabut ngadto sa iyang inahan, tanan ingon nga 
laang sa kaaway ni Cristo.

37

Kining batan-ong babaye ug ang iyang bana mikiha sa atong maisogong igsoong lalake ngadto sa 
mga hukmanan sa yuta. Ug sa dihang ang matag simbahan angay nga mobarug uban kang Brother Jack, 
sa dihang ang matag tawo sa simbahan nga nagahisgut sa Ngalan ni Jesu-Cristo kinahanglan magabarug 
sa iyang dapit nga maisogon, matag tawo nga nagatawag sa Ngalan sa Ginoong Jesus kinahanglan 
magapiko sa ilang mga tuhod sa pag-ampo; apan inay sa pagbuhat niana, latas sa mga ulohan sa mga 
pamantalaan, usa sa atong dakung mga denominasyon miingon nga sila nakig-abin sa mga tawong walay 
Dios sa paghukom ug pagpabilanggo kang Brother Jack Coe. Mahunahuna ba ninyo ang simbahan nga 
nagatawag sa ilang mga kaugalingon sa Ngalan ni Cristo, makig-abin sa tawong walay Dios sa paghukom 
sa usa ka diosnong tawo, kinsa nagatinguha sa tibook niyang kasingkasing sa pagbarug alang sa Biblia? 
Apan ilang nabuhat kini.

Ug tungod niana si Brother Gordon Lindsay mitabang, ug sa dihang ang dili magtotoo nga huwes 
miingon, “Kining tawo limbongan, tungod kay iyang gikuha ang mga sangga sa tiil nianang bata ug 
gipalakaw siya latas sa plataporma, ug miingon nga siya naayo, ug siya namakak, ug siya nagbuhat ug 
usa ka butang nga sukwahi ngadto sa gisugo sa mga doktor; tungod niana adunay kaso sa paglimbong 
batok kaniya.”

38

Ug si Mr. Coe mitindog, ug siya miingon, “Sir, ako mosupak nianang pahayag. Ang Dios nag-ayo sa 
batang lalake.”

Ug ang huwes miingon, “Akong pangutan-on ang bisan kinsa nga tawo niining hukmanan kung kanang 
pahayag mahimong tinuod nga ang Dios makaayo nianang batang lalake sa usa ka tumoy niining 
plataporma, ug unya maghimo kaniya nga masakiton sa laing tumoy. Kung kanang pahayag mapamatud-
an sa Biblia, nan ako ako moingon nga si Mr. Coe adunay katungod sa iyang pahayag.”

Ug usa ka ministro mipataas sa iyang kamot ug siya miingon, “Talahuron, sir, mahimo ba nga 
magpahayag ako?”

Ug ang huwes miingon, “Ipadayon ang pahayag.”

Ug ang ministro mitindog ug miingon, “Usa ka gabii sa mabalud nga dagat, sa dihang sa gamayng 
barko nagakaunlod; ang tanang paglaum nga maluwas nawala. Ilang nakita si Jesus, ang Anak sa Dios, 
miabut nga nagalakaw sa tubig. Ug usa sa mga apostoles pinaagi sa ngalan ni Pedro, miingon, 'Kung Ikaw 
kana, Ginoo, paanhaa ako Kanimo diha sa tubig.'”

39

Ug Siya miingon, “Ang Ginoo miingon ngadto sa apostoles, si Pedro, 'Anhi.' Ug siya mikanaug sa 
baroto, sir, nagalakaw maingon gayud ka maayo ingon nga si Jesus nagalakaw sa tubig. Apan sa dihang 
siya nahadlok, siya nagsugod sa pagkaunlod sa wala pa siya nakaadto kang Jesus.”

Ang huwes miingon, “Ang kaso natapos na.”

Nagkinahanglan kita sa pagpangulo sa Espiritu Santo, dili ang utokang mga tawo. Si Saul, ang anak 
ni Kish, nahimong kapitan ibabaw sa katawhan. Ug siya mikuha ug duha ka libo ka mga tawo, ug si 
Jonathan mikuha ug usa ka libo, ug si Jonathan miadto sa garison ug mipatay ug pundok sa mga 
Amorihanon, ammonihanon diay. Ug sa dihang—dihang iyang gipatay sila, si Saul nagpatingog sa 
trumpeta ug miingon, “Inyong nakita kung unsa ang nabuhat ni Saul.” Siya nagsugod nga miborot.

40

Sa dihang ang tawo makaabut nga mahimong usa ka Doctor of Divinity, kon makakuha sa diyutaung 
butang luyo sa iyang ngalan, siya nahimong kapin kon kulang usa ka nahibalo-sa-tanan. Ang mga tawo 
sa Dios mga mapaubsanon nga mga tawo. Ang katawhan sa Dios mapaubsanon nga katawhan.

Sa dihang inyong makita ang usa ka tawo nga mosulti nga sila nakadawat sa Espiritu Santo ug 
magsugod sa pagpalain sa ilang mga kaugalingon, daw sa walay pagtoo, nagalibot sa pagtinguha nga 
mahimong ubang butang nga sila dili mao, hinumdomi gayud, sila wala nakadawat sa Ginoong Jesus.

Unya atong makaplagan nga ang kaaway nagpahimutang sa sulod, ug siya moadto ngadto sa 
diyutayng pundok sa katawhan sa Dios ug molugit sa toong mata sa matag tawo. Mao kana kung unsa
41

ang kanunay nga tinguhaon sa kaaway nga buhaton, mao ang paglugit sa duha ka mga mata kung iyang 
mahimo, aron ang katawhan dili makakita kung unsa ang ilang ginabuhat. Mao kana kung unsa ang 
gitinguha ni Satanas nga buhaton karong panahona ngadto sa matag-usa ka Cristohanon: lugiton ang 
iyang espirituhanon nga panan-aw, nga siya makahimo lamamg sa pagsunod sa utokang pamalatian sa 
mga butang ug dili sa pamalatian sa Espiritu Santo nga nagamando kaniya.

Busa tungod niana sa dihang ilang gibuhat kana, sa dihang ang dakung pagkapildi moabut, unya si 
Saul mipikaspikas sa duha ka dagkung mga baka ug gipadala sila ngadto sa tanang katawhan. Ug 
nanghianut ako nga inyong mamatikdan dinhi. Sa dihang sa Saul nagpadala sa mga bahin sa baka ngadto 
sa tanang Israel ug miingon, “Ang matag tawo nga dili mosunod kang Samuel ug Saul, mahimo siya, sama 
niining baka.” Nakita ninyo unsa ka malimbongon siya sa pagtinguha sa pagrepresenta sa iyang 
kaugalingon uban sa tawo sa Dios? Unsa—unsa ka dili Cristohanon kana. Ang kahadlok sa katawhan mao 
ang tungod kang Samuel. Apan nakuha ni Saul silang tanan sa pagsunod kaniya, tungod kay ang 
katawhan nahadlok kang Samuel. “Sila kinahanglan magasunod kang Samuel ug Saul.”

Ug unsa ka daghang mga higayon karong panahona nga atong nadunggan kini: “Kita ang nabantog 
nga simbahan”; “Kita ang Iglesia ni Cristo”; “Kita ang Iglesia sa Dios”; “Kita ang mao ang—ang mao kini-
ug-mao kana.” Nakapahimo kini sa katawhan nga mahadlok ug maghunahuna nga kana sa tinuoray diin 
ang Dios nagapamuhat. Ug sila wala nagkinahanglan sa pagpangulo sa Espiritu Santo; mas palabihon nila 
ang pagsunod sa tawo nga sama niana, tungod kay sila gusto nga magkinabuhi sa ilang kaugalingong 
kinabuhi. Buot sila nga motoo kung unsa ang ilang gusto nga toohan.

42

Nakita ba ninyo ang Espiritu Santo nga atong Maghuhukom? Ang Dios wala gayud naghatag kanato 
ug usa ka papa, kon obispo, kon bisan kinsa nga mahimong maghuhukom. Ang Espiritu Santo, ang 
Persona sa Dios diha sa porma nga Espiritu Santo mao ang atong Maghuhukom ug atong Magtutultol.

Karon, ngano kana? Palihug pasayloa ang akong pagkawalay hibangkaagan ug labing pagkawalay 
hibangkaagan nga linitokan. Dili ko buot ipasabut kini nga mahimong dautan; ako nagasulti niini gikan sa 
gugma. Apan ang Espiritu Santo nagaingon nga dautan alang sa atong mga kababayen-an sa pagpaputol 
sa ilang buhok, ug dautan kini alang sa atong mga kababayen-an sa pagsuot ug mga shorts ug pantalon 
ug pagbutang sa ilang mga ngabil ug nawong sa pintura; ang Espiritu Santo miingon nga kini dautan. 
Apan buot nato nga ang mga lalake nga mosulti kanato nga maayo kining tanan.

43

“Samtang kamo nagasunod kanako ug kang Samuel...” Buot nila nga magkinabuhi sa unom ka adlaw 
sa bisan unsa nga buot nila nga buhaton, ug moadto sa simbahan sa Dominggo sa buntag—ug mga 
utokan, gradwado sa koleheyo uban sa daghan sa mga degree nga makahimo sa pagsulti kanila sa 
gamayng wali nga makahimo—sa pipila ka komedya diha niini nga makapakatol sa ilang mga dalunggan ug 
makalingaw kanila sama sa ubang sinihan kon telebisyon nga programa, ug molitok ug gamayng pag-
ampo kanila, ug ipapauli sa balay uban sa matang sa—sa natagbaw sa kaugalingon nga kasegurohan nga 
nabuhat sa ilang relihiyon.

Dili kini mao ang kabubut-on sa Espiritu Santo. Buot sa Espiritu Santo nga magkinabuhi kamo nga 
diosnon matag adlaw sa semana ug matag gabii, magpalain sa inyong mga kaugalingon gikan sa mga 
butang sa kalibutan. Apan ang simbahan dili gusto niana. Sila nagkinahanglan sa ubang tawo nga—nga 
makahubad sa Biblia sa paagi nga ilang gusto nga madunggan Kini. Dili sila maminaw sa tingog sa Espiritu 
Santo nga nagapamulong pinaagi sa Biblia.

Daghan kanila buot mosulti nga ang adlaw sa mga milagro milabay na. Mao kana ang makapagilok sa 
katawhan. Buot nila isulti nga walay nay bautismo sa Espiritu Santo. Ang katawhan dili gusto nga molihok 
nga bisan unsang kalainan kay sa lihok sa tanan sa kalibutan. Dili sila gusto nga moadto sa kadalanan 
nga mahilam-osan ang ilang nawong, ug—ug mga lalake uban sa mahinlo nga panagway ug walay 
sigarilyo sa ilang mga baba, ug—ug mga tabako, ug kuwako, ug—ug mga butang nga gibuhat sa mga 
lalake; ug mga babaye buot ang ilang buhok putlan ug mubo kaayo, ug—ug mugbong mga bisti, ug 
magpakita sa ilang mga porma ug mga butang nga ilang gusto. Gusto sila nga ang mga lalake magsulti 
kanila nga kana maayo.

44

Unya sa miaging gabii aniay miabut nga lalake nga misulti kanako nga tungod kay ako nagwali batok 
niana, nga ang dakung denominasyon, mga lima kanila, miingon, “Dili namo dawaton si Brother Branham 
ug wala nay kalabutan pa kaniya. Imong bakwion kanang mga teyp ug mangayog pasaylo kanila kondili 
dili ka namo dawaton.”

45

Ako miingon. “Ako magabarug sa Pulong sa Dios bisan pa nga magakuha kini sa tanang butang nga 
anaa sa akong kinabuhi. Magpabilin ako sa Pulong ug ako...”

Miingon, “Buyno, dili ba nimo bakwion ang mao kini-ug-mao kana nga teyp?”

Ako miingon, “Wala gayud ako nagwali ug bisan unsang butang sa akong kinabuhi nga akong ikaulaw. 
Wala akoy bakwion nga mga teyp kon mga record. Magpabilin ako uban sa unsay isulti sa Espiritu Santo;

diha niana ako mabuhi ug mamatay.” Dili ako magtinguha sa pagsulti mahitungod sa akong kaugalingon 
karon, apan nagtinguha lamang ako sa paghatag kaninyo sa ilustrasyon sa unsay nahitabo aron inyong 
makita ug masabtan. Mao kana ang katawhan gusto nga pagamandoan ug tawo.

Dili gusto kang Samuel. Unya sa wala pa nila dihugi si Samuel nga hari—kon si Saul nga hari 
(Pasayloa ako.), si Samuel miadto kanila pag-usab. Ug ako mamulong sa pinulongan gayud sama sa iyang 
isulti niini karong panahona. Mahimo ninyong basason kini.

46

Siya miingon, “Unsay problema sa Dios ingon nga inyong hari?”

“Buyno, dili namo makita ang Dios.”

“Buyno, ako ang Iyang representante.” Si Samuel miingon, “Nagsulti ba ako kaninyo ug bisan unsang 
dautan? Nagprofesiya ba gayud ako ug bisan unsang butang nga wala nahitabo ingon sa akong gisulti 
nga mahitabo kini? Wala ba ako nagsulti kaninyo sa Pulong sa Ginoo? Ug ako mangutana kaninyo niini: 
Miadto ba gayud ako kaninyo ug nagpakilimos sa inyong kuarta? Nagakuha ba gayud ako sa bisan unsang 
butang gikan kaninyo? Nagadala ba ako kaninyo ug bisan unsang butang gawas sa sibo nga MAO KINI 
ANG GIPAMULONG SA GINOO? Ug ang Dios nagpanghimatuod niini sa matag panahon nga mao kana ang 
kamatuoran, ug Siya nagpadala ug kilat ug dalogdog ug mga ulan.” Nahibalo kamo sa Kasulatan kamo—
dinha gayud aron sa pagpamatuod nga si Samuel mao ang tigpamaba sa Dios.

Ug maingon nga si Samuel sa hingpit nagrepresenta karong panahona, sa Espiritu Santo. Ang Espiritu 
Santo mao ang Tigpamaba sa Dios, nga nagapamulong sa tukma gayud kung unsa ang gisulti sa Biblia, 
nga mitoo gayud kung unsa ang gisulti sa Biblia ug dili molahi niini bisan usa ka tipik. Apan gusto nila sa 
ubang tawo nga makasulti kanila ug lain.

Ug ang katawhan dili makasulti nga ang profesiya ni Samuel dili hingpit. Sila mitubag ug miingon, 
“Samuel, ang tanan nga imong gipamulong sa Ngalan sa Ginoo, ang Ginoo nagtuman niini sumala gayud 
sa imong gisulti. Walay usa nga nasipyat. Wala ka gayud mianhi kanamo ug nagpakilimos kanamo sa 
among kuarta. Ikaw nagasuporta sa imong kaugalingon. Wala ka gayud naghangyo kanamo sa pagbuhat 
ug bisan unsang dakung hinungdanong butang alang kanimo. Ikaw misalig sa imong Dios, ug siya miluwas 
kanimo gikan sa tanang butang. Ug ang imong mga pulong tinuod; tanang butang nga imong gipamulong 
sa Ngalan sa Ginoo nahitabo gayud sumala sa imong gisulti; apan sa gihapon nagkinahanglan kami ug 
hari.”

47

Nakita ba ninyo ang pagkasumpaki? Nakita ba ninyo ang—ang kaigmat sa yawa nga motrabaho sa 
tawo? Inay sa pagtugyan sa iyang kaugalingon, ngadto sa Espiritu Santo ug magpatalinghug sa unsay 
MAO KINI ANG GIPAMULONG SA GINOO alang sa putli nga kinabuhi, usa ka wala nahugawan nga kinaiya, 
alang sa lahi nga kinabuhi, usa ka pinasahi nga katawhan, usa ka balaan nga nasud, ang lahi ug linihokan 
nga katawhan, palabihon pa nila nga mosibo sa kalibutan, ug molihok sama sa kalibutan, ug moadto sa 
ubang simbahan nga moingon, “Maayo man kana; paglihok lamang sama niana ug padayon.”

48

Nakita ninyo kung unsa kini? Sila moingon, “Walay usa ka butang nga sama sa pagpang-ayo. Oh, ang 
bautismo sa Espiritu Santo mao ang dugokan sa iglesia.” Sa laing pagkapulong, nan ang Dios nagkuha ug 
mga tawo, mikuha sa Espiritu Santo pagawas sa iglesia ug gitugotan ang denominasyon sa pagtukod 
niini. Wala gayud, wala gayud. Walay usa ka butang sama niana. Ang Espiritu Santo, ang Pulong sa 
Kamatuoran, mao ang magamando hangtud si Jesus moabut. Apan mao kana ang paagi niini—niini nga 
miadto.

Si Saul naghari. Siya adunay dakung mga sumosunod. Oh, siya adunay matahum nga mga hinagiban; 
siya adunay mga mag-aawit; siya adunay mga taming; ug siya adunay mga bangkaw. Oh, siya mihawod 
sa tanang mga nasud. Ug iyang gidala sila ngadto sa demokrasya nga saylo sa bisan unsang butang nga 
si bisan kinsa nakadungog gayud.

49

Ug mao kana sa tukma gayud kung unsa ang gibuhat sa atong mga denominasyon ug mga 
kasimbahanan karong panahona. Kita adunay pinakalabing daku nga mga gambalay sa simbahan sa 
kalibutan. Kita adunay pinaka maanindot ug bisti nga katawhan sa kalibutan. Kita adunay pinakamataas 
nga kinaadman nga mahimong mapalit. Sama sa ginabansay nga mga tawo ni Saul nga makahimo sa 
pagkuha nianang bangkaw, ug sila makahimo sa paglihok niini ug magmaniobra niini, hangtud ang mga 
nasud mahadlok kanila. Sila nga binansay nga katawhan ug tanan.

Apan usa niana ka adlaw, adunay miabut nga panahon nga adunay miabut nga maghahagit. Ug kini 
nakapaukyab kaayo sa—sa tibook kasundalohan sa Israel hangtud nga sila mibarug nga nangalisang. Si 
Goliath naghagit kanila: “Kung ang inyong Dios mao kanang inyong gisulti nga mao, kamo mao ang 
pinakalabing binansay.” Ug siya mihagit kanila. Ug sila wala mahibalo kung unsay ilang buhaton. Ang ilang 
maayong pinasinaw nga mga hinagiban dili magsilbi. Ang ilang mga bangkaw dili magsilbi. Adunay usa ka 
butang nga wala nila madungog kaniadto nga nahitabo.

Ug  uban  sa  tibook  katahuran,  ug  diosnong  mga  pagtahud,  ug  pasidungog,  ug  kadungganan,  ug50

gugma, ug Cristohanong pakig-ambitay, ako mosulti niini: Akong nabasa sa miaging adlaw sa Africano 
nga pamantalaan diin kanang atong anak ni Kish, ang atong maghahagit sa ebanghelyo, sa dihang ang 
usa ka Mohammedan mihagit kaniya: Si Billy Graham... Miingon, “Kung ang imong dios mao ang Dios, 
paayoha Siya sa masakiton sama sa Iyang gisulti nga Iyang buhaton.” Ug ang anak ni Kish, uban sa 
tanang kasundalohan, mihilom sa ilang mga kaugalingon ug mibiya sa nasud nga napildi. Usa kini ka 
kaulawan. Ang atong Dios mao ang Dios.

Kita adunay mga maayong mga simbahan; kita adunay maanindot nga ebanghelyo; kita adunay mga 
binayran nga mga mag-aawit; kita adunay pinakalabing maayong mga koro, ang pinakataas nga 
taluktukan sa nasud; kita adunay maayo kaayong mga tawo, ubang pinakadaghan nga kuarta. Kita 
adunay utokan; kita adunay teyologo paubos ngadto sa ponto; kita makahimo sa pagwali niini; makahimo 
sa pagsulti niini; makahimo kita sa pag-ebanghelyo, ug magadala sa katawhan pasulod, ug makahimo ug 
mga milyon kada tuig ug mga kinabig ngadto sa simbahan. Ang atong binayran nga mga mag-aawit, ang 
atong mga utokang ebanghelyo walay kahibalo unsaon sa pagtagbo sa hagit sama niana. Sila walay 
kahibalo mahitungod niini. Sila walay kahibalo sa Iyang makaayong gahum, sa bautismo sa Espiritu Santo, 
sa gahum nga makahimo sa pagkuha sa landong sa tawo nga himalatyon sa kanser ug ipagawas siya. 
Sila walay kahibalo mahitungod niini. Sila wala nabansay nianang natad, maingon kang Saul ug sa iyang 
hinimo sa tawo nga pundok.

Apan tugoti ako sa pagsulti ngadto sa katawhan sa Dios ug kaninyo mga anak, nga nahibalo nga ang 
Dios dili gayud mobiya kaninyo nga walay saksi. Sa walay pagkahibalo ngadto kang Saul: si Saul wala 
nahibalo mahitungod niini; ang Dios adunay gamayng David sa luyo sa bungtod usa ka dapit nga wala 
magpakaon sa mga karnero sa eklesyastikanhong mga sagbot. Siya nagamando kanila sa daplin sa 
kasapaan ug sa malunhawng mga sibsibanan. Siya matinagdanon sa karnero sa iyang amahan, ug kung 
adunay moatake, usa ka kaaway, sa pagsikop sa usa sa karnero sa iyang amahan, siya nahibalo sa 
gahum sa Dios aron sa pagluwas nianang karnero.

51

Ang Dios sa gihapon adunay David sa usa ka dapit nga nahibalo kung unsay ipasabut niini aron sa 
pagluwas sa usa sa karnero sa Dios pinaagi sa gahum sa Dios. Siya sa gihapon nahibalo sa tanan 
mahitungod niini. Siya masaligon... Siya walay kahibalo mahitungod sa hinagiban ni Saul, ug wala siya 
nagkinahanglan sa bisan asa niini. Siya wala nagkinahanglan sa bisan kinsa sa ilang mga denominasyon; 
wala siya nagkinahanglan sa karaang hinagiban diha kaniya. Siya miingon, “Wala akoy kahibalo 
mahitungod niiini. Apan paadtoa ako sa gahum nga akong nahibaloan.”

Iyang ginapakaon ang karnero sa iyang amahan. Siya nag-atiman sa mga sibsibanan. Siya naghatag 
kanila sa hustong matang sa pagkaon, ug sila nabuhi ug milipang. “Ang tawo dili mabuhi sa tinapay 
lamang, kondili sa matag pulong nga nagagula sa baba sa Dios ang tawo mabuhi.” Ang tinuod nga 
magbalantay sa karnero nagapakaon kanila ug si Jesu-Cristo mao sa gihapon kagahapon, karon, ug 
hangtud sa kahangturan. Ug kung ang kaaway mosikop ug usa sa sakit, siya nahibalo sa gahum sa Dios.

52

Tan-awa ang, gamay nga David nga mibarug didto, miingon, “Kanang tawhana usa ka manggugubat 
gikan sa iyang pagkahimugso. Ug gikan sa iyang pagkabata siya walay nahibaloan gawas sa bangkaw ug 
hinagiban. Siya maayo pagkabansay. Siya usa ka teyologo. Ug ikaw walay nahibaloan mahitungod niini?”

Siya miingon, “Tinuod kana, sir. Wala akoy nahibaloan sa iyang teyolohikanhong pagbansay, apan 
adunay usa ka butang nga akong nahibaloan: nga sa dihang ang kaaway moabut ug mokuha sa usa ka 
karnero sa akong amahan, ako miadto uban sa gahum sa Dios. Akong giluwas siya. Akong gidala siya nga 
hilwas balik ngadto sa maayong panglawas pag-usab. Akong gidala pagbalik siya sa malunhawng 
sibsibanan ug sa mga tubig nga malinaw. Ug ang Dios nagtugyan sa leon sa akong mga kamot, akong 
gipatay siya sa dihang iyang gikuha ang usa sa—sa mga nating karnero, ug Siya mitugot kanako sa 
pagpatay sa uso; tungod niana ang Dios sa langit magauban kanako sa pagpatay niining walay 
circuncicion nga Filistehanon.” Nagkinahanglan kita sa pagpangulo sa Espiritu Santo.

Wala ako nahibalo sa akong mga adlaw. Walay usa nga nahibalo. Sa miaging buntag ako nagahigda 
sa akong higdaanan. Ug ako mao—nahikatulog, ug ako nagdamgo nga si Joseph nagsakit, ug akong 
gikuha siya aron sa pag-ampo kaniya. Ug sa dihang ako nahigmata ako nabalisa ug maayo. Ako miingon, 
“Buyno, tingali si Joseph nagsakit.” Ug ako mitan-aw ug nagauna kanako diha sa usa ka gamayng 
mangingit nga landong, diay, sa tabunon nga bulok, ug daw nga ako kini. Ug akong gibantayan kini ug 
miduol sa akong luyo adunay tawo nga puti, ug mao kadto Siya. Ug ako mitan-aw sa akong asawa aron 
sa pagtan-aw kung nakamata siya aron akong ipakita kaniya, kung siya makakita sa panan-awon, apan 
siya nakatulog. Ako miingon, “Oh, pasayloa ako, Ginoo, apan mao kana ang akong kinabuhi. Ikaw 
nagamando kanako sa tanang butang nga akong nabuhat. Sa matag panahon nga bisan unsang butang 
nga mahitabo, ako nagtoo nga Ikaw ang nagabuhat niini, ug akong naamgohan nga si Satanas ang 
nagatinguha sa pagpahilayo kanako gikan niini.” Ako miingon, “Kung Ikaw lamang makamando kanako.” Ug 
samtang ako mitan-aw akong nakita ang pinakamaanindot nga nawong nga akong nakita gayud sa usa 
ka Tawo. Siya anaa sa akong atubangan nagatan-aw sa luyo. Iyang gipataas ang Iyang kamot ug 
migunit sa akoa ug nagsugod sa paglihok niini nga dalan. Ang panan-awon mibiya kanako.

53

Sa miaging Dominggo ako—ako nakamata ug sayo. Kana sa Sabado, kining panan-awon. Sa S... Sa 
kanunay ako nagakaluya. Sa kanunay ako nagahunahuna ug kamatayon nga ako, ingon nga kalim-an, 
mao kini—ang akong panahon dili—wala naghunahuna nga dugay kaayo. Ug ako nahibulong kung maunsa 
ako niining theophany, langitnon nga lawas. Mahimo ba kini nga akong makita ang akong bililhong mga 
higala ug makakita ug gamayng puti nga gabon nga milabay ug moingon, “Anaa milabay si Brother 
Branham,” kon siya dili makasulti ug, “Kumusta, Brother Branham.” Ug sa dihang si Jesus moabut, unya 
ako mahimong tawo pag-usab. Usahay ako naghunahuna niana.

54

Ako nagdamgo nga ako miadto sa kasadpan ug ako—mikanaug latas sa gagmayng kasagbutan nga 
dapit, ug ang akong asawa uban kanako, ug kami nangisda sa suba, ug ako mihunong ug—ug giablihan 
ang ganghaan, ug ang kalangitan matahum kaayo. Daw wala nila kana mabuhat sa walog dinhi. Sila mga 
asul ug matahum nga puting mga panganod. Ug ako miingon sa akong asawa; ako miingon, “Angay nga 
kita nakaanhi dinhi sa miaging dugayng panahon, pinangga.”

Siya miingon, “Tungod sa atong mga anak, angay unta kita, Billy.”

Ako miingon, “Tinuod kana...”

Ug ako nakamata; ako naghunahuna, “Nagdamgo ako ug ingon ka daku. Nahibulong ako kung ngano.” 
Ug ako mitan-aw sa ubos ug ang akong asawa nagahigda tapad kanako. Ug ako mibangon diha sa akong 
unlan, maingon sa gibuhat sa daghan kaninyong katawhan, gibutang ang akong ulo diha sa ulohan sa 
higdaanan, ug gibutang ang akong mga kamot sa akong likod. Ako nagahigda didto sama niini, ug ako 
miingon, “Buyno, nahibulong gayud ako kung unsa ang mahitabo sa pikas nga bahin. Ako kalim-an na, ug 
ako wala makabuhat sa bisan unsa pa. Kung ako makabuhat lamang ug ubang butang sa pagtabang sa 
Ginoo. Kay ako nahibalo nga ako dili na mahimong tawong may kamatayon. Katunga sa akong panahon 
wala na, labing menus, kon sobra sa katunga. Kung ako mabuhi nga mahimong tigulang sama sa akong 
katawhan, sa gihapon ang akong panahon matapos. Ug ako mitan-aw sa palibot ug ako nagahigda didto 
nagapaingon sa pagbangon. Kadto mga alas syete. Ako miingon, ”Maayo pa moadto ako sa simbahan 
karong buntag kung ako gipagaw. Buot ako mamati kang Brother Neville nga mowali.“ Busa ako—ako 
miingon, ”Nakamata ka na, pinangga?“ Ug siya nahikatulog ug maayo.

55

Dili ko buot nga masipyat ninyo kini. Nag-usab kini kanako. Dili ako ang mao ra nga Brother Branham 
nga ako kaniadto.

Ug ako mitan-aw, ug akong nadungog ang usa ka butang nga nagapadayon sa pagsulti, “Ikaw 
nagsugod pa lang. Padayon sa panggubatan. Pagpadayon lamang.”
56

Gilingolingo nako ang akong ulo sa makadiyot ug unya ako naghunahuna, “Buyno, tingali ako 
naghunahuna lamang sama niini, nahibalo kamo, ang usa ka tawo nakabaton ug ubang mga imahinasyon.” 
Ug ako miingon, “Tingali ako lamang naghunahuna niana.”

Kini miingon, “Padayon sa panggubatan. Pagpadayon. Pagpadayon.”

Ug ako miingon, “Tingali ako ang misulti niini.”

Akong gipaak ang akong mga ngabil, ug gibutang ang akong kamot ibabaw sa akong baba, ug didto 
miabut kini pag-usab; miingon, “Padayon lamang sa pagdutdot. Kung inyong nahibaloan lamang kung 
unsa ang anaa sa katapusan sa dalan.” Ug daw sama nga ako nakadungog kang Graham Snelling, kon 
ubang tawo nga nagaawit nianang awit sama niini; sila nagaawit niini dinhi, si Anna Mae ug tanan 
kaninyo tanan:

I am homesick and blue, and I want to see Jesus;

I would like to hear those sweet harbor bells chime;

It would brighten my path and would vanish all fears;

Lord, let me look past the curtain of time.

You've heard it sang here at the church.

Ug akong nadungog nga adunay misulti, “Gusto mo ba nga makita ang luyo gayud nianang tabil?”

Ako miingon, “Makatabang kini kanako ug daku kaayo.” Ug ako mitan-aw, ug sa kalit lamang, ako—
pagginhawa makausa, nakaabut ako sa usa ka gamayng dapit nga handag. Ako mitan-aw pagbalik, ug 
didto ako nagahigda sa higdaanan. Ug ako miingon, “Kahibulongan kini nga butang.”

Karon, dili ko buot nga usbon kini kaninyo. Kini atubangan sa akong iglesia, kon sa akong mga 
karnero nga akong gipastoran. Kung anaa kini sa lawas kon wala, kung anaa kini sa pagsakgaw... Dili kini 
sama sa bisan unsa nga panan-awon nga akong nabatonan. Makahimo sa pagtan-aw didto, ug makahimo 
ako sa pagtan-aw dinhi. Ug sa dihang ako nakaabut nianang gamayng  dapit,  wala  gayud  ako  makakita

57

ug ingon ka daghan kaayong mga katawhan nga miabut nga midalagan, nagasingggit, “Oh, among 
bililhong igsoon.” Ug ako mitan-aw, ug batan-ong mga babaye, tingali anaa sa ilang kaluhaan (napulog 
walo ngadto sa kaluhaan), sila migakos kanako ug misinggit, “Among bililhong igsoon.”

Ania miabut ang batan-ong mga lalake diha sa kasidlak sa pagkabatan-on, ug ang ilang mga mata 
nagapangidlap ug tan-awon sama sa mga bitoon sa mangitngit nga kagabhion, ang ilang mga ngipon 
maingon ka puti sama sa mga perlas, ug sila nagasinggit, ug misakmit kanako, ug nagasinggit, “Oh, 
among bililhong igsoon.” Ug ako mihunong ug ako mitan-aw, ug ako batan-on. Ako mitan-aw pagbalik sa 
akong tigulang nga lawas nga nagahigda didto uban sa akong mga kamot sa likod sa akong ulo. Ako 
miingon, “Dili ako makasabut niini.” Ug kining batan-ong mga babaye nga nagagakus kanako...

Karon, nahibalo ako nga kini nagkasagol nga tigpaminaw, ug ako mosulti niini uban sa katam-is ug 
uban sa kalumo sa Espiritu. Ang mga lalake dili makaagbay sa mga babaye nga walay pagbati. Apan wala 
kini didto. Walay kagahapon ni ugma. Sila dili makapoy. Sila... Wala gayud ako makakita ug maanyag nga 
mga babaye sa tibook kong kinabuhi. Sila adunay mga buhok paingon ngadto sa ilang hawak, taas ug 
mga palda ngadto sa ilang mga tiil, ug sila mihalog gayud kanako. Dili kini usa ka paghalog sama sa 
paghalog sa akong kaugalingong igsoong babaye nga nagalingkod dinha. Sila wala mohalok kanako, ug 
ako wala mohalok kanila. Usa kini ka butang nga wala nako—nako makuha sa—sa bokabularyo; wala akoy 
makuha nga mga pulong nga ikasulti. Ang pagkahingpit dili makatandog niini. Ang pagkamaayo kaayo dili 
makatandog niini. Usa kini ka butang nga wala gayud ako... Kinahanglan nga maanaa ka gayud didto.

58

Ug ako mitan-aw niini nga dapit ug niana nga dapit, ug sila miabut sa tag linibo. Ug ako miingon, 
“Karon, dili ako makasabut niini.” Ug ako miingon, “Ngano, sila...”
59

Ug ania miabut si Hope; mao kana ang akong unang asawa. Siya midalagan ug wala gayud miingon, 
“Akong bana.” Siya miingon, “Akong bililhong igsoon.” Ug dihang siya mihalog kanako, adunay laing babaye 
nga nagatindog didto ug mihalog kanako, ug unya si Hope mihalog niining babaye, ug ang usa ug usa..

Ako naghunahuna, “Oh, un—kini usa ka butang nga lahi; dili kini—kini mahimo. Adunay usa ka 
butang...” Ako naghunahuna, “Oh, buot ba ako mobalik ngadto nianang tigulang nga lawas pag-usab?” 
Mitan-aw ako sa palibot didto ug ako naghunahuna, “Unsa kini?” ug ako mitan-aw ug maayo, ug ako—
ako miingon, “Ako—ako dili makasabut niini.” Apan si Hope daw sama sa usa—oh usa ka pinasidunggang 
dinapit. Siya dili lahi apan sama gayud sa usa ka pinasidunggang dinapit.

Ug nadungog ko ang usa ka tingog nga nakigsulti kanako nga anaa sa lawak, miingon, “Mao kini ang 
imong giwali nga mao ang Espritu Santo. Mao kini ang hingpit nga gugma. Ug walay makasulod dini nga 
wala niini.” Ug labi pa ako ka matinguhaon sukad pa gayud sa akong kinabuhi nga nagkinahanglan kini ug 
hingpit nga gugma sa pagsulod didto. Walay pagselos. Walay pagkakapoy. Walay kamatayon. Ang sakit 
dili gayud makasulod didto. Ang may kamatayon dili gayud makahimo kanimo nga tigulang, ug—sila dili 
makahilak. Usa lamang kini ka kalipay, “Oh akong bililhong igsoon.”

Ug ila akong gidala ug gibutang sa usa ka dakung hataas nga dapit. Ug ako naghunahuna, “Wala ako 
nagdamgo. Ako nagatan-aw pagbalik sa akong—akong lawas nga nagahigda didto sa higdaanan.” Ug 
gipalingkod nila ako sa ibabaw didto, ug ako miingon, “Oh, dili ako angay nga molingkod dinhi.”

Ug ania miabut ang mga lalake gikan sa tanang dapit diha gayud sa pagkapiskay sa pagkabatan-on, 
nagasinggit. Ug usa ka babaye nagatindog dinhi, ug siya misinggit. “Oh, akong bililhong igsoon. Oh 
malipayon kaayo kami nga makakita kanimo dinhi.”

Ako miingon, “Dili ako masabut niini.”

Ug unya kanang tingog nga nakigsulti kanako gikan sa itaas kanako, miingon, “Nahibalo ka nahisulat 
kini diha Biblia nga ang mga profeta pagatigumon kauban sa iyang katawhan.”

Ug ako miingon, “Oo, akong nahinumdoman kana diha sa Mga Kasulatan.”

Miingon, “Oo, mao kini sa dihang ikaw pagatigumon kauban sa imong katawhan.”

Ako miingon, “Unya sila mahimong tinuod, ug ako mobati kanila.”

“Oh, oo.”

Ako miingon, “Apan ako... Sila mga minilyon. Walay kadaghan niana nga mga Branham.”

Ug kanang tingog miingon, “Sila dili mga Branham; mao kana ang imong mga nakabig. Mao kana ang 
imong gigiyahan ngadto sa Ginoo.” Ug miingon, “Ang uban kanila nga sa imong paghunahuna nga 
maanyag kaayo mga kasiyam-an ang panuigon sa dihang imong gigiyahan sila ngadto sa Ginoo. Dili 
ikatingala nga sila nagasinggit, 'Among bililhong igsoon.'”

Ug sila misinggit dihadiha, “Kung wala ikaw miadto, wala kami dinhi.”

Mitan-aw ako sa palibot ug ako naghunahuna, “Buyno, wala nako nakuha kini.” Ako miingon, “Oh, asa 
si Jesus? Gusto ko gayud nga makita siya.”
61

Sila miingon, “Karon, Siya anaa pa sa itaas ug diyutay, sa ibabaw gayud niana nga dalan.” Miingon, 
“Sa umalabot nga adlaw Siya moanha kanimo.” Nakita ninyo? Miingon, “Ikaw gipadala ingon nga usa ka 
pangulo. Ug ang Dios moabut, ug sa dihang Siya moabut, Siya magahukom kanimo sumala sa unsay 
imong gitudlo kanila, nahauna, kung sila makasulod kon dili. Kami mosulod sumala sa imong pagpanudlo.”

Ako miingon, Oh, malipayon kaayo ako. Si Pablo, siya ba kinahanglan magabarug sama niini? Si Pedro 
kinahanglan ba mga mobarug sama niini?“

“Oo.”

Ako miingon, “Nan ako nagawali sa matag pulong nga ilang giwali. Wala gayud ako misimang gikan 
niining bahin ngadto sa lain. Diin sila nagbautismo sa Ngalan ni Jesu-Cristo, ako usab nagbuhat. Diin sila 
nagtudlo sa bautismo sa Espiritu Santo, ako nagbuhat usab. Bisan unsa nga ilang gitudlo, ako nagbuhat 
usab.”

Ug silang katawhan misinggit ug miingon, “Nahibalo kami niana, ug kami nahibalo nga kami makig-
uban kanimo sa umalabot nga adlaw balik sa yuta.” Miingon, “Si Jesus moanhi, ug ikaw pagahukman 
sumala sa Pulong nga imong giwali kanamo. Ug unya, kung ikaw pagadawaton nianang panahona, nga 
ikaw pagadawaton,” ug miingon, “unya ikaw motanyag kanamo ngadto Kaniya ingon nga imong mga 
tropeyo sa imong pagpang-alagad.” Miingon, “Ikaw magagiya kanamo ngadto Kaniya, ug kitang tanan 
mobalik sa yuta sa pagpuyo hangtud sa kahangturan.”

Ako miingon, “Mobalik na ba ako yuta karon?”

“Oo, apan padayon sa pagdutdot.

Ako mitan-aw, ug akong makita ang katawhan, kutob gayud ka layo nga akong mahimong makita, sa 
gihapon nagaabut, buot mohalog kanako, nagasinggit, “Among bililhong igsoon.”
62

Unya ang tingog miingon, “Ang tanan nga imong gihigugma gayud, ug ang tanan nga nahigugma 
gayud kanimo, ang Dios nagahatag kanimo dinhi.” Ug ako mitan-aw ug ania miabut ang akong iro nga 
nagalakaw. Ania miabut ang akong kabayo ug mipahiluna sa iyang ulo sa ibabaw sa akong abaga ug 
mibihibihi.

Miingon, “Ang tanan nga imong gihigugma gayud ug ang tanan nga nahigugma gayud kanimo, ang 
Dios mihatag kanila ngadto sa imong mga kamot pinaagi sa imong pagpang-alagad.”

Akong nabati nga ako mibalhin gikan nianang matahum nga dapit. Ug ako mitan-aw sa palibot. Ako 
miingon, “Nakamata ka na ba, pinangga?” Siya sa gihapon nahikatulog ug ako naghunahuna, “Oh Dios, 
oh, tabangi ako, O Dios. Tugoti ako nga dili gayud makigkompromiso sa usa ka pulong. Tugoti ako nga 
magpabilin gayud nianang Pulong ug mowali Niini. Dili ako manumbaling kung unsay moabut ug mogula, 
bisan unsa nga ginabuhat ni bisan kinsa, pila ka daghan ang mga Saul sa—mga anak ni Kish nga 
motungha, pila ka daghan kini, kana, kon sa lain, tugoti ako, Ginoo, modutdot ngadto nianang dapit.

Ang tanang kahadlok sa kamatayon... Mosulti ako niini uban sa akong Biblia sa akong atubangan 
niining kabuntagon. Ako adunay usa ka gamayng bata didto nga upat ka tuig ang pangidaron, nga 
ipadaku. Ako adunay siyam ka tuig nga babaye ug tin-idyer nga ako mapasalamaton, nga misunod sa 
dalan sa Ginoo. Dios tugoti ako nga mabuhi sa pagdala kanila diha sa pagtambag sa Dios. Ibabaw niana, 
ang tibook kalibutan daw nagasinggit kanako. Kasiyam-an ka tuig ang pangidaron sa mga babaye ug mga 
lalake ug tanang mga matang, “Kung ikaw wala makaadto, kami wala dinhi.” Ug, Dios, tugoti ako nga 
makadutdot sa panggubatan. Apan kung kini moabut sa pagkamatay, ako dili na gayud... Kini mahimong 
kalipay; usa kini ka kalipay nga makasulod gikan niining pagkadunot ug makauulaw.

63

Kung ako makahimo saylo sa itaas, usa ka gatus ka bilyon ka hitaas, usa ka kwadrado nga eskina, ug 
mao kana ang hingpit nga gugma. Matag lakang niining dalan, kini magkahiktin hangtud kita moabut 
ngadto sa diin kita karon. Kini mahimo gayud nga landong sa pagkadunot. Kanang gamayng usa ka 
butang nga atong mahibaloan ug mabati nga adunay usa ka butang sa usa ka dapit, wala kita nahibalo 
kung unsa kini.

Oh, akong bililhong higala, akong hiniguma, akong mga pinangga sa Maayong Balita, akong 
gipanganak nga mga anak ngadto sa Dios, paminaw kanako, nga inyong pastor. Kamo... Nanghinaut ako 
nga adunay ubang paagi nga ako makahimo sa pagsaysay niini ngadto kaninyo. Walay mga pulong. Dili 
ako makakaplag niini. Dili kini makaplagan sa bisan asa. Apan sa luyo gayud niining katapusang gininhawa 
mao ang labing mahimayaon nga butang nga inyo gayud... Walay paagi sa pagsaysay niini. Walay paagi; 
dili gayud ako makahimo niini. Apan bisan unsay imong buhaton, mga higala, isalikway ang tanang butang 
hangtud ikaw makaabut sa hingpit nga gugma. Umadto sa usa ka dapit nga ikaw makahigugma sa matag-

usa, matag kaaway, tanang butang. Kanang akong usa ka pagbisita didto naghimo kanako nga lahi nga 
tawo. Ako dili gayud, dili gayud, dili gayud mahimong mao sa gihapon nga Brother Branham nga ako 
kaniadto.

Bisan kung ang mga patag matay-og, bisan kung ang kilat modiklat, bisan ang mga espiya mopusil 
kanako, bisan unsa man kini, dili kini makaunsa. Ako magadutdot sa panggubatan pinaagi sa grasya sa 
Dios samtang ako magawali sa Maayong Balita ngadto sa tanang binuhat ug tanang tawo nga akong 
mahimo, sa pagdani kanila ngadto nianang matahum nga yuta sa unahan. Daw malisod kini; tingali 
nagkinahanglan ug daghang kusog.

Wala ako nahibalo kung unsa ka dugay. Wala kita nahibalo. Sa pisikal nga pagkasulti sa—gikan sa 
akong pag-eksamen sa miaging adlaw, miingon, “Ikaw adunay kaluhaan ug lima ka mga tuig sa malisod, 
maayong kinabuhi. Ikaw lig-on.” Nakatabang kana kanako. Apan, oh, kana dili mao. Kana dili mao. Usa 
kini ka butang sa sulod dinhi. Kining madunot pagailisdan ug dili madunot, kining may kamatayon 
pagailisdan ug walay kamatayon.

Mga anak ni Kish tingali motungha. Ako adunay... Ang tanang maayong mga butang ilang gibuhat, 
wala akoy masulti nga dautan batok niini: magahatag ngadto sa mga kabus ug ngadto sa nagahatag ug 
tabang. Ug nahinumdoman ninyo, oo, si Samuel misulti kang Saul, “Ikaw usab magprofesiya.” Ug daghan 
niadtong mga lalake dagkung gamhanang mga magwawali, makahimo sa pagwali sa Pulong sama sa mga 
punoang manulonda, apan sa gihapon dili kabubut-on sa Dios. Ang Dios mao ang ilang hari unta. Ug 
igsoong lalake, igsoong babaye, tugoti ang Espiritu Santo magamando kaninyo. Atong iduko ang atong 
mga ulo sa makadiyot.

I'm so homesick and blue, and I want to see Jesus,

I would like to hear those sweet harbor bells chime.

It would brighten my path and would vanish all fear;

Lord, let us look a past the curtain of time.

Lord, let me look a past the curtain of sorrows and fear;

Let me view that sunny bright clime.

It would strengthen our faith and would vanish all fear;

Lord, let them look a past the curtain of time.

Segurado ako, Ginoo, kung kining gamayng iglesia niining kabuntagon makahimo lamang sa pagtan-
aw sa luyo sa tabil: walay kagul-anan sa ilang taliwala, ni wala gayuy mahitabo, walay usa ka sakit, 
wala gawas sa pagkahingpit, ug kini usa lamang ka pagginhawa taliwala dinhi ug didto, gikan sa tigulang 
nga pangidaron ngadto sa pagkabatan-on, gikan sa panahon ngadto sa eternidad, gikan kakapoy sa 
kaugmaon ug kagul-anan sa kagahapon hangtud niining panahona sa eternidad ug pagkahingpit.

Ako nagaampo, Dios, nga Ikaw magapanalangin sa tanang tawo dinhi. Kung adunay niadtong dinhi, 
Ginoo, nga wala makaila Kanimo niana nga paagi sa gugma... Ug sa tinuod, Amahan, walay makasulod 
nianang balaan nga dapit nga wala nianang matang sa gugma, ang bag-ong pagkatawo nga mahimong 
matawo pag-usab. Ang Espiritu Santo, ang Dios gugma. Ug kami nahibalo nga kana matuod. Bisan kung 
kami makabalhin ug mga bukid pinaagi sa among pagtoo, kung kami makabuhat ug dagkung mga butang, 
sa gihapon kung wala kana didto dili gayud kami makasaka nianang dakung hagdanan sa unahan. Apan 
pinaagi niana, kini magatuboy kanamo saylo niining yutan-ong kabalaka.

Ako nagaampo, Amahan, nga Ikaw magapanalangin sa katawhan dinhi, ug hinaut nga matag-usa ka 
tawo nga nakapatalinghug niining kabuntagon magasulti niining kamatuoran, nga Ikaw mahimong among 
Saksi, Ginoo, maingon kang Samuel sa karaan, “Nagasulti ba gayud ako kanila sa bisan unsang butang 
gawas sa unsay matuod?” Sila ang magahukom. Ug akong sultian sila karon, Ginoo, nga Ikaw nagdala 
kanako ngadto nianang yuta. Ug Ikaw nahibalo nga mao kana ang matuod.

Ug karon, Amahan, kung adunay uban nga wala mahibalo Kanimo, hinaut mao kini nga takna nga sila 
moingon, “Ginoo, ibutang sa sulod kanako ang kabubut-on nga mahimong Imong kabubut-on.” Tugoti kini, 
Amahan.

Ug—ug karon kamo uban sa inyong mga ulo nga giduko, mahimo ba nga ipataas ang inyong mga 
kamot ug moingon, “Pag-ampo alang kanako, Brother Branham. Ang Dios maanaa sa akong sulod.”
67

Karon, samtang anaa gayud kamo sa inyong nahimutangan, sa tinuoray nga matam-ison gayud, 
nganong dili kamo moingon ngadto sa Amahan, “Dios, sa sulod sa akong kasingkasing, karong adlawa 
akong  gisalikway  ang  tanang  mga  butang  sa  kalibutan;  akong  gisalikway  ang  tanang  butang  aron  sa

paghigugma Kanimo ug magaalagad Kanimo sa tibook kong kinabuhi. Ug ako, gikan niining adlawa, 
magasunod Kanimo diha sa matag Kasulatan sa Imong Biblia.” Kung ikaw wala mabautismohi diha sa 
Cristohanong bautismo, “Ako magpabautismo, Ginoo. Kung ikaw wala pa nakadawat sa Espritu Santo...” 
ikaw mahibalo sa dihang imong madawat Kini. Ihatag Kini kanimo; Kini magahatag kanimo sa pasalig ug 
gugma nga imong gikinahanglan. Oh, tingali ikaw makabuhat ug lahi—adunay mga pagbati, sama nga ikaw 
misinggit kon nagsultig mga dila, nga diin maayo, apan kung kanang Diosnong Gugma wala diha... Toohi 
ako karon.

Moingon, “Ginoo, ibutang sa sulod sa akong kasingkasing ug sa akong kalag ang pagkab-ot sa Imong 
Espiritu, nga ako makahimo sa paghigugma, ug pagpasidungog, ug makabaton nianang Diosnong gugma 
sa akong kasingkasing karong adlawa nga makadala kanako ngadto nianang yuta sa dihang ang akong 
katapusang gininhawa mobiya kanako.” Samtang kita magaampo, ikaw magaampo sa imong kaugalingon 
karon. Diha sa imong kaugalingon nga paagi, ikaw magaampo. Hangyoa ang Dios sa pagbuhat niana alang 
kanimo.

Gihigugma ko kamo. Gihigugma ko kamo. Ikaw nga may bililhong ubanon nga buhok nga mga lalake 
nga nagalingkod dinhi, kinsa nagapangabudlay sa pagtrabaho ug nagpakaon sa gamayng mga kabataan. 
Kamong mga tigulang nga mga mama kinsa mipahid sa luha sa ilang mga mata, hatagan ko kamo niining 
kasigurohan, pinanggang sister, dili mao kanang dalan latas sa laing gininhawa sa unahan. Ako nagatoo 
nga kini sa pagkatinuod anaa sa lawak. Usa lamang kini ka dimensyon nga atong pagapuy-an; mao kini 
ang pagkadunot nga atong gipuy-an karon. “Ang kabubut-on sa sulod kanako, Ginoo, mahimong Imong 
kabubut-on kanako.” Ikaw magaampo samtang kita nagadungan sa pag-ampo.

Sa balaanong pagtahud, Ginoo, ibabaw sa basihanan sa Imong Pulong ug sa Imong Espiritu Santo, 
kami malipayon kaayo nga kami mahibalo kung diin ang among pagkatawo nagagikan. Kami malipayon nga 
kami natawo, dili sa kabubut-on sa tawo, ni sa kabubut-on sa unod, apan sa kabubut-on Dios. Ug kami 
nagaampo karon, Amahan, nga kining nagapangayo karon sa grasyang nagapasaylo, nga ang Imong 
Espiritu magabuhat niana, Ginoo. Walay paagi kanako nga makabuhat niini. Tawo lamang ako, laing anak 
ni Kish. Apan nagkinahanglan kami Kanimo, ang Espiritu Santo. Dios, himoa ako nga ingon kang Samuel, 
ang nagasulti sa Pulong sa kamatuoran. Ug Ikaw nagapanghimatuod Niini hangtud karon, ug ako nagatoo 
nga Ikaw magapadayon samtang ako magapabilin nga matinud-anon Kanimo.

68

Hinaut silang tanan karon makadawat sa Kinabuhing Dayon, Amahan. Hinaut kining adlaw dili gayud 
mobiya gikan kanila. Sa takna sa dihang sila moanha sa pagbiya niining kalibutan, hinaut kini, kung ang 
akong gisulti gayud ngadto kanila, mahimong tinuod. Ug samtang kami nagalingkod dinhi nga may 
kamatayon karong adlawa, nagatan-aw sa among orasan, nagahunahuna sa among panihapon, sa among 
trabaho ugma, sa mga kabalaka ug mga kahago sa kinabuhi, sila dili mahitabo unya. Silang tanan 
mangahanaw. Wala nay mga kabalaka: usa ka dakung kalipay sa eternidad. Ihatag kanila kanang matang 
sa Kinabuhi, Amahan, matag-usa. Ug hinaut... Ako nagapangayo niini, Amahan, nga ang matag-usa ka 
tawo nga ania dinhi niining kabuntagon, nga nakapaminw kanako nga misulti niining panan-awon, hinaut 
akong makita sila sa pikas nga bahin. Bisan dinhi adunay mga tawo nga mosupak kanako, ug mga babaye 
usab, apan Amahan, ayawg tugoti nga makababag kana sa among dalan. Hinaut nga kami makatagbo 
kanila didto sa dihang sila modalagan usab, ug kami magginaksanay ang usa ug usa, magasinggit, “Among 
bililhong igsoon.” Tugoti nga mahisama kini sa gipakita didto, Ginoo, ngadto sa matag-usa. Sa tanan nga 
akong gihigugma ug sa tanan nga nahigugma kanako. Ako nagaampo nga mahimo kana niana nga paagi, 
Ginoo. Ug ako nahigugma kanilang tanan. Tugoti sila nga moatubang, Amahan. Akong gitanyag kanila ang 
Kinabuhing Dayon karon. Hinaut ilang buhaton ang ilang bahin sa pagdawat niini. Kay akong gipangayo 
kini sa Ngalan ni Jesus. Amen.

Kita adunay pipila ka mga gutlo sa pag-ampo sa masakiton. Akong nakita nga kita adunay masakiton 
nga batang babaye ug usa ka ginang diha sa lingkoranan. Karon, ngadto sa akong labing bililhong igsoong 
mga lalake, igsoong mga babaye, palihug ayaw ako pagsaypa sa pagsabut. Ako—ako wala nahibalo kung 
unsay mahitabo. Wala ako nahibalo kung unsay mahitabo. Apan ang Dios, sa dihang ako namatay, tugoti 
ako sa pagbalik didto...?... Tugoti lamang ako sa pag-adto nianang dapit, diin nga buot ako, bisan asa 
man kadto. Wala ako magtinguha nga mahimong usa ka Pablo nga gisakgaw ngadto sa ikatulong mga 
langit. Wala ako misulti niana. Ako nagatoo nga Siya nagatinguha lamang sa pagdasig kanako, 
nagatinguha sa paghatag kanako sa gamayng usa ka butang sa pagduso kanako sa akong bag-ong 
pagpang-alagad nga moabut.

Dili ba mahimong walay pagtahud kung ako magabasa ug usa ka butang dinhi sa makadiyot? 
Mahimong maayo ba? Usa sa nagapanguna nga mga magasin sa nasud... Si Billy Graham: “Si Dr. Billy 
Graham Gidapit Ngadto Sa Mga Islam.” Sa atubangan nga pahina sa “Afrikaans Times,” Febrero 15, 1960. 
Ang magsusulat sa artikulo, kinsa usa ka Moslem (Mohammedan) naghunahuna nga ang mga milagro 
nagasunod sa pagwali sa Maayong Balita ni Cristo, ang mao sa gihapon, kagahapon, karon, ug hangtud 
sa kahangturan. Atong kutloon:

Mao kining Cristo nga nagasaad sa Iyang mga sumosunod sa dihang Siya miingon, “Siya nga  motoo

Kanako, ang mga buhat nga Akong gibuhat pagabuhaton usab niya, labi pa nga daku kay sa niini ang 
iyang pagabuhaton.” Siya adunay iglesia nga nagabuhat gayud sa mga buhat nga... ang—ang mga 
kinaiya ni Cristo diha sa Biblia; mahimo ba kini karong panahona? Mahimo ba sa bisan unsang simbahan sa 
pag-ila..?... makabuhat bisan katunga sa mga milagro nga gibuhat ni Cristo? Dili sa pagsulti sa labing 
daku nga mga buhat. Mahimo ba ninyo ingon nga inila nga tawo, manlalaban sa Cristohanon mobangon 
ngadto sa—mobanhaw sa patay ngadto sa pisikal nga kinabuhi? Makalakaw ba kamo sa dagat? Makaayo 
ba kamo sa masakiton ug makahatag sa panan-aw ngadto sa buta? Dili ba kini sumala sa ibabaw—sa 
gihisgutan nga sayup nga gipakita sa Mohammedan? Kon gibutang... Kon ang pagsulay ni Cristo ingon 
nga mga pahayag sa usa ka dapit sa inyong pagtoo?

Kadaghanan sa artikulo sa Moslem sa dayag usa ka sayup nga pahayag human sa laing sayup nga 
pahayag. Ilang gidaut kining Moslem, apan siya husto. Apan ania ang kinahanglan nila isulti.

Ang labing maayo nga tubag mao ang pagbasa sa Biblia ug sa pagkahibalo sa Koran. Ang Koran 
nagtugot nga ang—pinaagi—nagtugot pinaagi sa pagtandi. Ang pag-angkon nga ang Mohammedanismo 
bantugan ug nalaktawan ang Cristiyanismo, lonlon pamhambog nga imahinasyon. Bisan pa niini ang 
magsusulat nakatandog sa usa ka mahinungdanon kaayo nga punto mahitungod sa mga milagro nga iya 
sa iglesia. Apan dinhi kita nagduhaduha sa pagkamatinud-anon sa magsusulat. Kay kinsa ang makahisgut 
ug makiglantugi sa mga milagro nga nabuhat ni Reverend William Branham atubangan sa mga Moslem sa 
South Africa, sa dihang napulo ka libo midawat niini, si Cristo ang Manluluwas, ilalum sa pagpang-alagad 
ni William Marrion Branham sa Durban, South Africa, ug sa bisan asa nga dapit sa tibook kalibutan, kon 
kang T. L. Osborn sa East Africa. Sa pagkatinuod kita nagabarug sa usa ka gatus ka porsento kang 
William Branham. Among gihisgutan nga ang ponto sa pangutana walay kahulogan—kining ponto sa 
pangutana walay kahulogan.“

Apan sa taliwala sa matag tipik niini, siya nagsulti kanako—miingon kita mga panatiko; wala nasayud 
sa atong ginabuhat. Sila kinahanglan mosaksi sa ilang kaugalingong pamantalaan nga ang Dios nagbuhat 
niini bisan unsaon. Ang Dios ingon gayud ka Dios karong panahona maingon nga Siya Dios gayud 
kaniadto. Tingali wala kamo naghunahuna nga sila dili motoo niini; wala nila nakita kini. Wala kini natago; 
wala kini gibuhat diha sa kanto. Ug gatusan sa kaliboan sa katawhan nga nagalingkod didto nakabantay 
niana. Sa dihang ilang nakita kanang bakul nga nag-antus nga batang lalake didto, ang Espiritu Santo 
nagsulti kaniya mahitungod sa iyang kinabuhi ug mga butang, ug unsay nahitabo, ug didto, ug nakita ang 
napulo ka libo nga mga Moslem mihapa sa ilang kaugalingon sa yuta, ug midawat kang Jesu-Cristo ingon 
nga personal nga Manluluwas...

Kita sa gihapon adunay T. L. Osborn, ug uban pa, nga sa gihapon nagpakaon sa karnero. Ako nagtoo 
si Brother Osborn wala pa nakaadto sa taliwala sa mga Moslem. Sila nag-angkon nga sila labaw kaayo. 
Apan kita sa gihapon adunay usa ka Dios Kinsa makahimo sa pagluwas sa karnero gikan sa leon; 
makahimo sa pagluwas sa karnero gikan sa uso.

Ug kini nakahimo kanako ug kaayohan sa pagkahibalo nga kinahanglan sila mosulat niini ug moila niini. 
Sa dihang sila naghunahuna nga sila dili. Sila mopahilayo ug motalikod ug moingon, “Tanan nianang mga 
adlaw milabay na.” Ang mga Moslem miingon, “Ang mga—sila, nan ang tibook Biblia milabay na. Kamong 
tanan nasayup. Kamo nagasimba ug tawo. Ang tawo nga namatay, ug ang iyang Ngalan mao si Jesus, ug 
Siya namatay sa dugayng mga katuigan nga milabay, ug walay usa ka butang ingon Kaniya nga 
nabanhaw.” Apan dili sila makasulti niana sa panagkatigum sa Durban.

Didto Siya mibarug nagapamuhat sa mao gihapon nga butang nga Iyang gibuhat ug nagpamatuod 
kanila. Karon, bisan ang—ang mga denominasyon kinahanglan nga mobalik... Ang among tawo nga 
misulat ug nagsulti kanako nga ako kinahanglan nga-nasubay ang akong pagpanudlo sa Biblia mao ang 
nagsulat niana sa ilang pamantalaan. Ang Dios naghimo kanila nga modayeg Kaniya bisan unsaon didto sa 
walay pagtagad. Tinuod kana. Siya naghimo kanila nga modayeg Kaniya bisan unsaon.

Kita adunay usa ka gamayng batang babaye nga masakiton nga nagalingkod dinhi. Imo kanang anak? 
Unsa ang iyang sakit, sister? Madam? Utok nga gi-hemorrhage, [Si Brother Branham nakigsulti sa inahan 
sa nag-antus nga bata—Ed.] Dili, sila... Upat ka tuig tanan? Oh, siya gikan sa Maringo kon sa ubang 
dapit sa ubos dinhi? Peoria. Mao ba kining bata nga imong...?... Adunay usa lamang ka butang, inahan, 
nga mahimo...?... makaluwas sa batang babaye. Mao kana ang Dios. Nahibalo ka niana. Oh, malipayon 
kaayo ako niana. Nakaadto ka ba ug nag-ampo alang kaniya, Brother Neville? Sukad si Brother Neville 
miadto ug nag-ampo kaniya siya nagkaarang-arang. Sa gihapon adunay mga magbalantay sa karnero 
nga nahibalo sa pagkaon sa karnero.

Unsay imong sakit, pinanggang sister, nagalingkod sa lingkoranan didto? Ang imo. Kanser, buyno, 
kung ako lamang mangutana kanimo ug usa ka butang, tingali dinhi dayon. Pila ang ania sa sulod nga 
naayo pinaagi—sa kanser, ipataas ang inyong kamot? Tan-awa dinhi, sister.

Ang Dios mao ang Mananambal. Nahibalo kita niana. Kung ako mosulti kanimo, makahimo ako sa pag-
adto didto ug kuhaon kanang hemorrhage gikan sa batang babaye ug ayohon siya, ako nagsulti  kanimo

ug sayup. Kon makahimo ako sa pagkuha sa kanser gikan nianang babaye... Apan ako nahibalo sa usa ka 
butang: adunay usa ka uso, kanser, tumor, pagkabuta, ug bisan ang kamatayon miilog sa ubang karnero 
sa Dios usa niana ka adlaw. Ug ako miadto uban sa gahum sa Dios, akong gipatay siya ug gidala pagbalik 
kanang karnero. Tinuod kana. Ug kita moadto karong panahona, dili uban sa dakung usa ka butang nga 
mao kini-ug-mao kana. Ako miadto uban sa yano nga gamayng lamboyog sa pag-ampo. Kini makapabalik 
kaniya. Motoo ka ba niana, dili ba ikaw, sister? Ikaw motoo usab, dili ba, sister?

Pila kaninyo ang motoo uban sa inyong kasingkasing karon? Karon, magaduko kamo sa inyong mga 
ulo samtang ako moadto sa pag-ampo. [Si Brother Branham mibiya sa plataporma aron pag-ampo sa 
masakiton—Ed.] Maayo.

Higugmaong Amahan, usa ka matahum batan-ong babaye nagahigda dinhi nga dili na gayud 
makalakaw kon dili makasuroy, gawas nga Ikaw magatabang kaniya. Ang kaaway midakop kaniya; siya 
dili maabut sa bisan kinsang mga doktor. Ang kaaway mitukmod kaniya sa halayo kaayo saylo sa unahan 
sa kawanangan hangtud ang doktor dili gani makabuhat ug usa ka butang. Apan siya dili halayo sa Imong 
pagkab-ot, Ginoo. Siya anaa gayud diin Ikaw makabutang sa Imong kamot kaniya. Sa basihanan sa 
Imong Pulong akong gitapion ang akong mga kamot sa—sa batan-ong babaye ug gihukman kining 
hemorrhage sa utok; sa Ngalan ni Jesu-Cristo, magatawag kaniya pagbalik ngadto sa usa ka normal nga 
babaye pag-usab. Siya mabuhi ngadto sa himaya sa Dios. Hinaut siya mamaayo, magalakaw pasulod ug 
pagawas niining simbahan sama sa gibuhat sa uban human sa pagkahibalo Kanimo. Ihatag ang pagdayeg 
ngadto sa Dios. Tungod niana mahimo kini pinaagi kang Jesu-Cristo...

Maingon sa pagputi sa iyang buhok, pipila na lamang gayud ka mga panaw ug siya mahimong maanaa 
nianang yuta sa unahan diin akong nakita...?... Dili na tigulang gayud, apan batan-on, apan ang iyang 
mga mahal sa kinabuhi nagalingkod dinhi nga nagahilak, ug sila nahigugma kaniya. Ang dakung kaaway 
misakmit kaniya ug mitukmod kaniya halayo sa pagkab-ot sa doktor, ang makahahadlok nga leon sa 
kanser. Dios, ako miapas kaniya. Ug ako—ug ako miabut sa pagdala pagbalik kaniya. Akong gipatay ang 
leon...?... sa Ngalan sa dili makita nga Cristo kang Kinsa ako tinugyanan. Hinaut kini mobiya kaniya, ug 
hinaut siya mamaayo ug mabuhi sa daghang mga tuig alang sa pagpasidungog ug himaya sa Dios, pinaagi 
kang Jesu-Cristo ang among Ginoo. Amen.

Among langitnong Amahan, ingon nga wala gayud diha sa dakung hinagiban, dili pinaagi sa pinasinaw 
nga bangkaw, sama sa Imong giingon...?... miduol paingon dinhi. Apan uban sa kasagarang gamayng 
lamboyog sa pagtoo ako mianhi alang niining kalag ug niining lawas, nga ang kaaway sa kanser misakmit 
kaniya halayo sa pagkab-ot sa mga doktor, apan ako mianhi niining kabuntagon, Ginoo, sa pagkuha 
kaniya balik sa malunhawng sibsibanan ug sa mga tubig nga malinaw. Sa Ngalan sa madaugong Jesus nga 
diin ako Iyang tinugyanan uban sa dili mapakyas nga pagtoo ako nagatoo siya madala pagbalik pinaagi sa 
gahum niining pag-ampo. Ug hinaut kini matuman, sa Ngalan ni Jesus...?...

Ako nagtoo nga adunay serbisyo sa bautismo karon dayon?

Mahimo ba nga ipataas ang inyong ulo sa makadiyot. Ang pastor bag-o pa lang nagsulti kanako nga 
kining katawhan mga masakiton gayud kaayo. Sila mahimong maayo. Ayay lamang... Maayo kini. Ang 
saad sa Dios dili gayud mapakyas. Kita moapas kanila.

Sila adunay serbisyo sa bautismo niining... Adunay ubang katawhan nga kinahanglan molakaw. Kita 
adunay serbisyo pag-usab karong gabii. Aduna bay bisan kinsa dinhi nga dili makaanhi karong gabii, buot 
nga kami motanyag ug pag-ampo alang kaninyo karon, nga dili makaanhi karong gabii? Mahimo ba nga 
moanhi dinhi karon? Kamo nga dili makaanhi karong gabii, ako adunay dugang panahon, magporma ug 
linya sa pag-ampo karong gabii. Sila kinahanglan mobautismo niining katawhan.

Ikaw adunay gamayng batang lalake didto... Maayo. Oo, brother. Salamat kaayo kanimo. Maayo ba 
kini kung ako magabasa niini sa makadiyot, kon... Salamat kanimo, sir.

Karon, kung hatagan ninyo kami sa usa ka minuto lamang kon duha ka hataas pa, kita—unya kita 
adunay serbisyo alang sa bautismo. Nahibalo nga kamo buot makakita niini. Ug kadtong nangandoy ug 
bautismo niining kabuntagon, oo, kamo—ang mga ginang moanhi dinhi sa pag-ilis sa ilang bisti, ug ang 
mga lalake moanhi niining bahin. Ug unya, samtang ako nagaampo sa masakiton nga katawhan, unya 
kamo magaandam alang sa serbisyo sa bautismo. Ug kadtong karon nga...

Karon, niining kagabhion akong tinguhaon sa paghimo sa usa—usa ka gamayng linya sa pag-ampo 
karong gabii, dihadiha, samtang ako mosulod. Ug kita magasugod sa nahaunang Basahon sa Mga Taga-
Efeso karong gabii. Ug kita malipayon kaayo karon nga makabaton kaninyo kung kamo walay simbahan 
nga pagaadtoan. Apan kung kamo adunay inyong kaugalingon pastor ug simbahan, nan kamo—kamo 
motambong sa inyong bililhong simbahan nga diin kamo nagasuporta. Kung kamo, nga kinahanglan 
moadto, ug mobiya niining panahon, ang Dios magapanalangin kaninyo. Makig-uban kanamo pag-usab sa 
dihang inyong mahimo. Malipayon kami nga makabaton kaninyo.

79

Ikaw ba pagaampoan dinhi?...?... Karon, ang uban kaninyo samtang nagaduko sa inyong ulo sa 
makadiyot, kita buot magaampo.

Amahan, nagapasalamat ako Kanimo karong adlawa alang sa gamayng lamboyog sa magbalantay sa 
karnero, ang pag-ampo nga nagpalukapa sa leon, ug ang gamayng karnero gitukmod pahilayo kaniya, ug 
gidala pagbalik ngadto sa iyang mama ug papa. Ako nagaampo alang sa among igsoong lalake. Ako 
nagapangamuyo nga Ikaw magadala kaniya nga hilwas usab, Ginoo. Hinaut ang presyon sa dugo ug mga 
sakit sa iyang lawas moundang. Ako moapas kaniya, Ginoo, magadala kaniya pagbalik. Sa Ngalan ni Jesu-
Cristo, pagatumanon kini. Amen. Ang Dios magapanalangin kaninyo, brother.

Sa pagkanaug akong nakita ang laing buta nga batang lalake. Dugang usa ka butang nga buot kong 
isulti. Ako adunay, nagsakit ug maayo, nagsuka, ug ako naghunahuna... Dili ko buot nga inyong masipyat 
kini kung inyong mahimo. Ako naghunahuna, “Dios, unsa ang akong mahatag kung ako makadungog ug 
usa ka tawo nga mohunong sa gawas.”

Ang akong asawa moingon, “Billy, adunay tigulang nga maayong tawo dinhi nga makigkita kanimo.” 
Ug ania misulod ang upaw ug ulo nga tawo uban sa ubanong mga bungot palibot sa iyang nawong.

Siya misulod ug miingon, “Ikaw si Brother Branham?

Ako miingon, “Oo, sir, ako mao.”

“Ang akong ngalan si Simon.” Nagbutang sa iyang kamot ibabaw kanako ug mitan-aw kanako sa 
makadiyot, miingon, “Ikaw usa ka magtotoo, Brother Branham?”

“Oo.”

“Mahimo kini nga maayo.” Si Simon Pedro sa Biblia... Unsaon nako sa pagpasalamat niana. Wala na 
siya magdaghan ug sulti, mitapion lamang sa iyang kamot kanako. Mahimo kini nga maayo.

Ug unya unsa ang miabut kanako: “Pinaagi sa tabang sa Dios ug pinaagi sa grasya sa Dios, adunay 
napulo ka mga kaliboan sa katawhan nagatoo sa mao gihapon nga butang kung ako makaadto kanila.” Ug 
ako naghunahuna, “Ginoo, tugoti ako nga makaadto sa matag-usa kutob sa akong mahimo. Tugoti 
lamang—lamang ako...” Ako naghunahuna kung si Simon makahimo kon si Pablo lamang, ang uban kanila 
mosulod lamang ug moingon, “Ikaw si Brother Branham?”

“Oo.”

Magtapion sa ilang mga kamot kanako ug motan-aw kanako ug moingon, “Maayo, Brother Branham,” 
dayon mogula lamang. Ako mamaayo. Ako mahimong maayo, segurado. Ako miingon... “Boy, unya ang 
akong kaisog mopunit kanako paitaas.” Ako moingon, “Ako mahimong mamaayo.” Oo, sir. Ug adunay 
katawhan nga motoo sa mao gihapon nga butang karong panahona. Ug mao kana kung unsa ang akong 
gianhi aron buhaton: magpandong sa mga kamot kaninyo, mangamuyo sa Dios.

Buot ko nga moadto ngadto niining gamayng batang lalake, sis, sa makadiyot gayud, kining gamayng 
batang lalake. Unsa kadugay nga siya nabuta, sister? Sukad sa pagkabata. Hi, gamayng batang lalake. 
Oh, ikaw dili...?... Karon, sa makadiyot.

O maloloy-ong Dios, halayo nga makab-ot sa mga doktor, sa pagkatawo niining gamayng batang 
lalake, ingon nga natawo nga buta, ug siya dili makakita, niining matahum, hiligugmaon, gamayng batang 
lalake... Ug ang kaaway, sa dili pa makabaton ang gamayng bata sa kahigayonan sa kinabuhi, mitukmod 
kaniya halayo sa pagkab-ot sa mga doktor. Apan ako mianhi sa pag-apas kaniya niining kabuntagon, 
Ginoo. Kining yano nga gamayng lamboyog sa pag-ampo...?... tuguti ako sa pagpabalik kaniya, Dios. Ug 
akong natagbo ang kaaway, ang yawa, sa Ngalan ni Jesu-Cristo, ug akong giangkon kining batang lalake 
alang sa Dios. Akong giangkon ang iyang panan-aw alang sa Dios, paghatag kaniya pagbalik niini sa 
unsay gikawat ni Satanas gikan kaniya. Hinaut iyang maangkon kini sa Ngalan ni Jesu-Cristo, matuman 
kini. Karon, pagatumanon kini.

Karon, sister, pinangga, karon ayaw kamo pagbaton ug usa ka tulbok sa pagduhaduha, kay kining 
gamayng batang lalake mahimong mamaayo. Buot ko nga inyong dal-on siya pagbalik dinhi ug ipakita sa 
katawhan nga siya makakita...?... ihatag kaniya ang iyang panan-aw sa Ngalan ni Jesu-Cristo...?...

Oo..?... Ginoong Jesus...?... kining gamayng bata nga among gihalad sa daku kaayo nga pag-ampo, 
apan niining kabuntagon ako mianhi pag-usab sa ngalan ni Jesus, nagadala niining gamayng lamboyog 
nga Imong gihatag kanako; Ikaw mitabang kanako niini, Ginoo, pinaagi sa Imong gahum sa pagkuha sa... 
Gikan sa baba sa...?... gikan sa baba sa kamatayon, mibanhaw sa patay human kini gipahayag nga 
patay, ug nagabuy-od nga migahi ug tugnaw. Ako migukod niining kaaway, sa Ngalan ni Jesu-Cristo. Busa 
ipabalik siya ngadto sa kapiskay sa panglawas pag-usab. Tugoti kini; pagatumanon kini alang sa himaya 
sa Dios.

Ug ikaw nga pagaampoan... Ikaw magtotoo? Ginoo, akong gidala siya sa maabut niining gamayng 
lamboyog. Sa Ngalan ni Jesu-Cristo hinaut nga mobiya kini kaniya ug dili na gayud mobalik. Amen...?...

Buyno, kanang mao gihapon nga lamboyog nga miadto ug mikuha nianang kasingkasing, ug sa imong 
anak nga babaye, ug...?... Higugmaong langitnong Amahan, ako migukod sa kaaway, nagagamit niining 
gamayng lamboyog nga Imong gihatag kanako, kay Ikaw miingon kung imong mapatoo ang katawhan ug 
magmatinud-anon sa dihang ikaw magaampo..?... lakaw karon, maingon nga ako nagpadala niini sa iyang 
hangyo. Sa ngalan ni Jesu-Cristo hinaut pagatumanon kini. Amen.

Buyno sister. Karon kita... Ang nerbyos halayo nga maabut sa mga doktor. Sila makahimo sa 
paghatag kanimo sa matang nga makapakalma kanimo. Apan kini makapahimo kanimo nga labing dautan 
human...?... Karon tan-awa, kita mogula human niini karong buntag. Kita mogula, magadala niini pagbalik. 
[blangko.nga.dapit.sa.teyp—Ed.]

Ginoong Jesus. [Blangko.nga.dapit.sa.teyp—Ed.] Ako... [Blangko.nga.dapit.sa.teyp—Ed.] lima 
[Blangko nga dapit sa teyp—Ed.] gamayng mga bato, pagtoo (f-a-i-t-h), diha sa lamboyog sa pag-
ampo, ug ako magadala pagbalik sa akong sister gikan sa mga kuko nianang pagkanerbyos...?... ang mga 
doktor...?... ako magadala kaniya balik ngadto sa kalinaw ug malunhawng sibsibanan ug mga tubig nga 
malinaw; ug akong gibuhat kini sa Ngalan ni Jesu-Cristo. Amen...?...

Maayo. Dili kini mascular dystrophy. Amahang Dios, kining gamayng batang babaye, kami malipayon 
kaayo nga kini dili mascular dystrophy; apan bisan pa kung unsa kini, kini sa gihapon anaa sa Imong 
pagkab-ot, ug ako mianhi uban sa gamayng lamboyog sa pagtoo dinhi niining lamboyog...?... Ug akong 
isulod kining bato uban sa tanang kusog nga ako makahimo sa paglabay niini, sa Ngalan ni Jesu-Cristo 
hinaut nakaigo kini sa ig-anan. Hinaut ang atong gamayng sister mamaayo. Ako nagabuhat niini sa 
Ngalan ni Jesu-Cristo...?...

Maingon nga kining batan-ong inahan ug ang iyang gamayng kaliwat, usa ka gamayng bata nga 
iyang buot makatagbo sa unahan sa laing bahin, diha nianang mahimayaong yuta nga bag-o ko lang 
gisulti. Ug sila... Ang inahan dili na mabuhi sa pagpadaku nianang gamayng bata. Ug ni ang gamayng 
bata mabuhi ug dugay nga walay tabang Nimo, apan ako mianhi uban niining lamboyog, uban sa tanan sa 
akong kusog diha nianang punting nga akong himoon sa kaaway. Sa Ngalan ni Jesu-Cristo, akong 
ilamboyog kini kaniya. Sila mamaayo alang sa himaya sa Dios, sa Ngalan ni Jesus. Amen...?..

Oh, oo, kana maayo kaayo. Ako malipayon gayud, alang nianang pagpang-alagad unya nga usa ka 
dakung pagpang-alagad nga nagatudlo kanila ngadto sa...?... Siya nagapaingon ngadto sa pagkalabing 
dautan? Among langitnong Amahan, si Satanas nagtukmod kaniya halayo sa pagkab-ot sa mga doktor. 
Sila makahimo lamang sa paglamboyog sa droga niana nga paagi, Ginoo kana makadaut lamang kaniya ug 
halos makahimo kaniya nga mahibalo kung asa siya dapit, ug unya sa dihang siya makalingkawas, siya 
mas dautan. Apan ako mianhi uban niining lamboyog sa pagtoo uban sa bato nga gipatumong sa punting, 
sa pag-igo sa ig-anan. Sa Ngalan ni Jesu-Cristo akong gikuha kining pagkanerbyos gikan kaniya alang sa 
himaya sa Dios.

Hinigugmang Dios, si Brother George nagahigda didto sa unahan dili pa dugay, nakita kung unsa ang 
gibuhat sa pagtoo alang kaniya. Karon siya nakakuha ug rayuma, Ginoo. Siya nakaamgo nga sila 
mahimong makahatag kaniya ug cortisone kon ubang butang nga medyo makapahupay sa sakit apan kini 
dili makakuha sa butang pahilayo; busa among gipatumong kining pag-ampo sa Ngalan ni Jesu-Cristo, 
hinaut ang rayuma mopahawa. Hinaut siya mopauli sa pinuy-anan nga mamaayo. Salamat kaayo 
kanimo..?...

Kumusta ka. Oh, tan-awa. Oo, ma'am. Nadunggan ba nimo kining tanan? Halayo gayud sa pagkab-ot 
sa may kamatayon nga kabanay. Ikaw usa ka magtotoo sa Ginoong Jesus? Akong makita ang usa ka 
matahum nga babaye sa ibabaw didto...?... Ikaw mahimong batan-on pag-usab hangtud sa kahangturan. 
Ako nahibalo nga ikaw buot mabuhi karon alang sa Iyang himaya. Nagapaingon nga paspas ngadto sa—
sa laing...?... Imong anak... Dili nimo makita siya? Oh, siya dili mahimong...?... naguol pag-ayo, akong 
nakita.

Hinigugmang sister, buot ko nga imong makuha...?... dinhi. Ania ba siya sa...?... Maayo, imong sultian 
siya. Buyno, siya magasulti kanimo kung unsay mahitabo luyo gayud sa imong gininhawa dinhi nianang 
bililhong batang lalake nga nagapaabut kanimo. Ikaw mahimong batan-on sama kaniya...?... gayud...?...

Hinigugmang langitnong Amahan, ang pagdalagan sa lumba sa kinabuhi nasugdan na. Wala nay labi 
pa gayud nga nahibilin, ug ang iyang bililhong batang lalake anaa latas gayud sa sapa. Siya makatan-aw 
lamang pagbalik...?... gayud...?... Siya nagapaabut sa baroto, Ginoo, nga magadala kaniya latas sa mga 
busay, ngadto nianang mahimayaong Yuta. Ikaw magapanalangin kaniya, Amahan...?... iyang 
kasingkasing. Hinaut kana mahimong dakung panaghiusa, latas gayud sa sapa.

